
1929 жылдың 1 шілдесінен шығады

ПРЕЗИДЕНТ КЕҢЕС

ҚАБЫЛДАУ

2-бет. 

НАЗАР МӘУЛІТМЕРЕЙБЕЛЕС

2 4-5 6 8

Тариф негізсіз
көтерілмейді

Сыр дидарының
саңлағы

Қасиетті мерекенің 
шапағаты

Қазақстан Республикасы 
мәслихаттарына – 25 жыл!

Өңірлік кеңестің негізгі мақсаты 
– инвестициялық жобалардың 
шешілмеген мәселелерін қарап, 
тиімді шешім қабылдау. Жыл басы-
нан бері кеңестің үш отырысы өтіп, 
4 инвестициялық жоба, «Байқоңыр» 
экономикалық аймағын құру және 
инвестиция тарту мен инвестор-
ларды сүйемелдеудегі жауапты 

ұйым мәселелері қаралған. Аймақ 
басшысы атап өткендей, сонымен 
бірге Жалағаш пен Шиеліде күн 
электр станцияларының құрылысы 
басталып, Қармақшы ауданындағы 
құс фабрикасына электр желілерін 
жүргізуге мемлекеттік бюджеттен 
қаржы бөлінген. Ал «Кәсіпкерлерге 
қызмет көрсету орталығы» инвес

торларды сүйемелдеуге жауап-
ты фронтофис болып бекітілген. 
Сонымен бірге ХІ Халықаралық 
«Baikonyr Invest» инвестициялық 
форумы аясында  жалпы құны 100 
млрд теңгені құрайтын 24 мемо-
рандум мен 1 келісімшартқа қол 
қойылды. Соның ішіндегі екі жоба 
кеңестің күн тәртібіне ұсынылып 
отыр. 

Облыс басшысы ҚР Тұңғыш 
ПрезидентіЕлбасы Нұрсұлтан 
Әбішұлы Назарбаев Қазақстан 
Республикасының жалпы ішкі 
өнімдегі инвестицияның үлесін 

2024 жылға қарай 30%ке дейін 
арттыруды тапсырғанын келтіріп 
өтті. Осыған орай, бүкіл рес
публика бойынша инвестиция 
көрсеткіші жоғары межемен 
бекітілді. Қызылорда облысының 
2020 жылға бекітілген инвестиция 
тарту межесі – 481 млрд теңге. Осы 
ретте облыс әкімі Сыр өңірі инвес
тиция тарту бойынша республика-
да көшбасшылар қатарында келе 
жатқанына назар аударды. Биылғы 
тартылған инвестция көлемі 360 
млрд теңгені құрайды.

Қабылдау барысында тыл 
ардагері Жиеней Камалов пен еңбек 
ардагері Кенішбай Алшоразов пәтер 
алуға қатысты өтініштерін жеткізді. 
Алайда, екі ардагер де тұрғын 
үй кезегіне тіркелмеген. Бұл рет-
те аймақ басшысы баспана заңға 
сәйкес, кезекте тұрған азаматтар 
үшін кезеңкезеңімен берілетінін 
жеткізді. Сала басшыларына 
түсіндірме жұмыстарын жүргізіп, 
қажетті құжаттарды жинақтауға 
ықпал етуді тапсырды. 

Келесі кезекте қала тұрғыны 
Баян Жайбергенова қуанышымен 
бөлісті. Қызы Ақжайық Тәжі  облыс 

әкімінің гранты негізінде Қорқыт 
ата атындағы ҚМУға оқуға түскен. 
Қуанышбек Досмайылұлына және 
облыстық білім басқармасының 
басшысы Майра Мелдебековаға 
алғысын айтып, жастардың сапа-
лы білім алып, кәсіби білікті ма-
ман атануына жағдай жасалғанына 
ризашылығын білдірді. Осы орайда 
облыс басшысы тілектестігін айтып, 
алдағы уақытта грант иегерлерінің 
жұмыспен қамту мәселесі де назарға 
алынатынына тоқталды. Талап-
ты да талантты жастар әрдайым 
қолдауға ие. Мемлекет тарапынан 
ауыл жастарының, аз қамтылған 

және көпбалалы отбасыдан шыққан 
балалардың білім алып, аяққа 
тұруына көмек қарастырылған. 

Мұнан соң облыстық саңыраулар 
қоғамының төрайымы Алтынкүл 
Аяпова сурдоаудармашылар мәсе
лесін көтерді. Оның айтуын-
ша, аудандарда аталған маман 
жетіспеушілігі байқалады және есту 
кемшілігі бар жандардың басқа да 
мәселелері жеткілікті. Өңір басшы-
сы осы өтініш бойынша облыстық 
жұмыспен қамту және әлеуметтік 
бағдарламалар басқармасына тиісті 
жұмыстарды қолға алуды жүктеді. 

Қабылдауда жеке ғана емес, өзі 
тұратын шағын аудан, ауылының 
мәселесін көтеріп, қоғамдық ахуал
ды айтқан азаматтар да сұрағына 
жауап алды. Маңызды шара 
алдағы уақытта да жалғасын таба 
бермек. Бастысы, қабылдаудың 
халық арасындағы рөлі артқан. 
Бір күн ішінде бірнеше тұрғын 
толғандырған мәселесін, ұсынысын 
ортаға сала алады.

Қызылорда қаласы

13 желтоқсан сағат 11:00. «Тә-
у ел сіздік тең ді гім» атты мерекелік 
театр ландырылған қойылым және 
кон  церттік бағ  дарлама.  А.Тоқмағам
бетоватындағымәдениетүйі.

13 желтоқсан сағат 16:00. «Тә-
у ел  сіздік – елім нің ерлік жолы» 
атты тари хитанымдық сабақ. 
Облыстықтарихиөлкетанумузейі.

13 желтоқсан сағат 17:00. 
16 желтоқсан – Қазақстан Рес-
публикасының Тәуелсіздігі күніне 
арналған мерекелік салтанатты 
шара. Н.Бекежанов атындағы
қазақмузыкалықдраматеатры.

Арал ауданы

12 желтоқсан сағат 15:00. 16 
желтоқсан – ҚР Тәуелсіздік күніне 
орай «Елімнің бақытын тербет-
кен – Тәуелсіздік» атты салтанатты 
жиын. Аралаудандықмәдениетүйі.

13 желтоқсан сағат 15:00. 
Тәуелсіздік күніне арналған 
«Тәуелсіз елдің жалынды жаста-
ры» атты мерекелік концерт. Арал
аудандықмәдениетүйі.

Қазалы ауданы

11 желтоқсан сағат 11:00. 
«Тұғыры биік Тәуелсіздік!» атты  
салтанатты жиын. Әйтекебикенті, 
Р.Бағланова атындағы мәдениет
орталығы.

Қармақшы ауданы

14 желтоқсан сағат 16:00. 16 
желтоқсан – Қазақстан Республика-
сы Тәуелсіздігі күніне арналған «Ел 
бақытын тербеткен – Тәуелсіздік» 
атты мерекелік салтанатты жиын. 
Жосалы кенті, Ш.Төлепова
атындағымәдениетүйі.

Жалағаш ауданы

13 желтоқсан сағат 16:00. 
«Тәуелсіздік – азаттығым, таң 
нұрым» атты салтанатты жиын. 
Жалағаш кенті, Қ.Қазантаев
атындағыаудандықмәдениетүйі.

Cырдария ауданы

13 желтоқсан сағат 16:00. 
«Тәуел сіз дігіміз мәңгілік» атты 
мерекелік салтанатты шара. Сырда
рияаудандықмәдениетүйі.

Шиелі ауданы

12 желтоқсан сағат 17:00. 
«Тәуелсіздік тәу етер қасиетім, 
киелім!» атты мерекелік концерт. 
Шиелікенті,«Арман»мәдениетүйі.

13 желтоқсан сағат 16:00. 
Тәуелсіздік күніне орай «Тәуелсіз 
байтақ елім – Қазақ стан!» атты 
театрландырылған көрі ніс және 
салтанатты кеш. Шиелі кенті,
Б.Қабылұлы атындағы аудандық
мәдениетүйі.

Жаңақорған ауданы

13 желтоқсан сағат 11:00. 
Қазақстан Рес публикасы Тәуел-
сіздігі күніне ар налған мерекелік 
салтанатты шара. Жаңақорған
ауданы, М.Көкенов атындағы
аудандықмәдениетүйі.

16 желтоқсан –
Қазақстан 
Республикасының 
Тәуелсіздігі күніне 
орай өткізілетін 
салтанатты 
шаралар

Іскерлік байланыс ілгерілей береді
облыс инвестиция тартуда көшбасшылар қатарында

Ыдырыс ТӘЖІҰЛЫ.

Сейсенбі күні облыс әкімі Қуанышбек Ысқақовтың төрағалық 
етуімен «Қызылорда облысына инвесторлар тарту және 
инвестициялық ахуалды жақсарту» жөніндегі өңірлік кеңесі 
отырысы өтті. 

Маңызды мәселе 
қараусыз қалмайды

Мөлдір ҚАЛЫМБЕТ.

Кеше облыс әкімі, Қуанышбек Ысқақов тұрғындарды жеке 
мәселелері бойынша қабылдады. Қабылдауға қала әкімі Нұрлыбек 
Нәлібаев, басқарма басшылары қатысты. Шара үзіліссіз жүргізіліп, 
40-қа жуық тұрғынның талап-тілегі жіті назарға алынды. Негізгі 
мәселелер әлеуметтік қорғау, білім және денсаулық салаларына 
қатысты болды.

Мемлекет басшысы өз сөзінде 
Тәуелсіздік күні қарсаңында жастармен 
кездесуінің маңызды екенін атап өтті.

– Біз үшін бұдан асқан қастерлі әрі 
маңызды мереке жоқ. Тәуелсіздігімізді 
нығайтып, елімізді одан әрі өркендету 
– қазіргі ұрпақтың қасиетті борышы. 
Сондықтан біз сіздерге зор үміт ар-
тамыз. Мемлекетіміздің келешегі – 
өздеріңіз! Бүгінгі жастар – еліміздің 
ертеңі, ұлтымыздың болашағы, 
мемлекетіміздің мәртебесі. Ұрпағын 
аялай білген халық іргелі жұртқа айна-
латыны белгілі. Біз халқымызды әлемге 
танытқан ең асыл қасиеттерді сіздердің 
бойларыңыздан көргіміз келеді, – деді 
Президент. 

Президенттің айтуынша, Елбасы 
Нұрсұлтан Назарбаевтың бастамасымен 
өткен Жастар жылында мемлекеттік 
органдар өскелең ұрпақты қолдау 
мақсатында көптеген жұмыс атқарған, 
бірнеше бағыттар бойынша жобалар 
іске асқан, оның ішінде, баспанамен 
және жұмыспен қамту, сапалы әрі 
қолжетімді білім беру ісі қолға алынған.

– Еліміздің ірі қалаларында 
жұмысшы жастарға 9 мың пәтер беру 
туралы шешім қабылданды. Оны жалға 
алу құны айына 15 мың теңге ғана бо-
лады. Биыл 5 мың азамат мемлекет-
тен грант алып, жас кәсіпкер атанды. 
Алдағы үш жыл ішінде олардың саны 
30 мыңға дейін көбейеді. Бұдан бөлек 
10 мың жас бизнесмен шағын несиенің 
арқасында өз өндірісін кеңейтті. Соның 
басым көпшілігі аудан және ауыл 
тұрғындарына арналды, – деді Мемле-
кет басшысы.

ҚасымЖомарт Тоқаев жастардың 
назарын олар үшін ашылып жатқан 
жаңа перспективаларға, жас буынның 
әлемдегі алдыңғы қатарлы универси-
теттерде білім алу мүмкіндіктеріне ау-
дарды. Сондайақ жастарды жетекші 
технологиялық компанияларда жұмыс 
істеуге, өз жобаларын озық ғылыми 
орталықтарда жүзеге асыруға шақырды.

Президент жастарды қолдау жөнінде 
бірыңғай кешенді бағдарлама жасау 
қажеттігін айтты.

– Бірыңғай бағдарлама өскелең 
ұрпақтың өзекті проблемаларын ше-
шуге бағытталады. Ең бастысы, оның 
механизмі жастарымыз үшін қарапайым 
әрі түсінікті болуы тиіс. Жеке және 
кәсіби тұрғыдан өсу, жұмысқа ор-

наласу немесе тұрғын үй алу үшін 
Қазақстанның қай жерінде, қандай 
мүмкіндіктер бар екенін әркім білуге 
тиіс, – деді ҚасымЖомарт Тоқаев.

Қазақстан Президенті білім беру 
сапасы мен қол жетімділігін арттыру 
ісін негізгі міндеттердің бірі ретінде 
көрсетті. Мемлекет басшысы диплом 
басып шығаратын және тарататын ме-
кемеге айналған жоғары оқу орындары-
на қатысты шара қабылдау қажеттігін 
талап етті. Сонымен қатар Президент 
Үкіметке жоғары оқу орындары мен 
колледж студенттерінің стипендиясын 
көтеруді тапсырды.

– Жоғары оқу орындары 
студенттерінің стипендиясын арттыру 
өзекті мәселелердің бірі екенін білемін. 
Бұл мәселеге көңіл бөлінбей қалды. 
2016 жылдан бері стипендия көбейген 
жоқ. Сондықтан студенттерді қолдау 
үшін 2020 жылдың 1 қаңтарынан бастап 
бакалавриат, магистратура мен докто
рантурада оқитын студенттердің сти-
пендиясын 25 пайызға өсіру жөнінде 
шешім қабылдадым. Бұл жалпы 130 
мыңға жуық адамды қамтиды. Мұндай 
қолдау колледж студенттеріне де 
көрсетілетін болады, – деді Мемлекет 
басшысы.  

ҚасымЖомарт Тоқаев алдағы Во-
лонтер жылының міндеттері туралы 
айта келіп,  бірнеше негізгі бағыттарға 
назар аударуды ұсынды.

Президент волонтерлікті ұлттық 
масштабта ғана емес, әрбір қала мен 
ауылда дамыту керек деп санайды. Со-
нымен қатар ұжымдық волонтерлікті 
өркендетуге мемлекеттік аппаратты 
да, ұлттық және ірі компанияларды да 
атсалысуға шақырды.

– Дана халқымыз «Жұмыла көтерген 
жүк жеңіл» деген. Қайырымдылық 
пен мейірімділік – қанымызға сіңген 
қасиет. Қазақта асар жасап, бірбіріне 
көмектесіп, қолдау көрсету дәстүрі бар. 
Оның волонтерлікпен үндесетіні сөзсіз. 
Сондықтан алдағы жылы сол дәстүрді 
заманға сай қайта жаңғыртуымыз қажет, 
– деді Мемлекет басшысы.

Шара соңында ҚасымЖомарт 
Тоқаев жастардың белсенді өкілдерін 
мемлекеттік наградалармен және алғыс 
хаттарымен марапаттады. Сондай
ақ, ЭКСПО аумағында ашылған 
«ArtHUB» шығармашылық бастамалар 
орталығының жобаларымен танысты.

Қасым-Жомарт ТОҚАЕВ,
ҚР Президенті: 

«Жастарды қолдау 
жөнінде кешенді 
бағдарлама жасау 
қажет»

Қазақстан Президенті Қасым-Жомарт Тоқаев Жастар жылының 
жабылу және Волонтер жылының басталу салтанатына қатысты.

Шыны зауыты алдағы жылдың 
шілде айында іске қосылатын бола-
ды. Бүгінде зауыттың құрылысын 
қытайлық «China Triumph Inter
national» компаниясы жүргізуде. 
Жобаның құны 42,1 млрд теңгені 
құрайды. Зауыт іске қосылса, жылы-
на 197 мың тоннадан астам табақша 
шыны шығармақ.

– Зауыттың монтаждық жұмы
сы қараша айында басталды. 
Жұмыс қарқынды жүруде. Барлық 
қондырғылар мен жабдықтар Еуро-
па елдерінен әкелінуде. Ең бастысы, 
шыны өндірісіне қажетті шикізат 
өнімінің 97 проценті өзімізден та-
былуда. Зауытты пайдалануға беру 
мерзімінің кешіктірілуі алдыңғы бас 

мердігердің ақаулы жұмыстарының 
жойылуына, сондайақ, жоба серік
тестері арасында туындаған дау лы 
жағдайларға байланысты болды. 
Бүгінде бұл мәселе шешімін тапты, 
– деді «Orda Glass» ЖШС басқарма 
төрағасы Ержан Сағымбаев.

Қазіргі таңда индустриялық 
аймаққа бюджет қаражаты есебінен 
барлық қажетті инфрақұрылым 
желілері тартылған.  Газ,  су, 
электр желісімен толық қамтылған. 
Теміржол тұйығы да жүргізілуде. 

Айта кету керек, құрылыста 200
ден астам адам еңбек етуде. Алдағы 
уақытта жергілікті мамандарды 
тәжірибе алмасу мақсатында шет 
елдерде оқыту жоспарланып отыр.

Шыны зауыты шілдеде
іске қосылмақ

Мейрамгүл ДАУЫЛБАЙҚЫЗЫ.

Кеше өңірлік коммуникациялар қызметінде өткен брифингте 
облыстық индустриалдық-инновациялық даму басқармасының 
басшысы Ринат Сұлтангереев пен «Orda Glass» ЖШС басқарма 
төрағасы Ержан Сағымбаев шыны зауытының құрылысы туралы 
хабарлады.

АЙБЫН

Назерке САНИЯЗОВА.

Сыр бойында сиыр етін өндіру мәселелері

Салық – мемлекет тірегі, 
эко номиканы реттеуші. Мем
лекеттік кірістер орган дарының 
егемен еліміздің жеңісінде де, 
жетістігінде де өз үлесі бар. 

Тәуелсіздіктің алғашқы 
жыл дарында дүниеге келген 
Салық, Кеден қызметі орган
дары бүгінде біріктіріліп, за
ман, қоғам талабына сай жетіл
дірілген. Мемлекет мүддесін 
қорғайтын беделді органға 
айналды. Солардың қатарында 
облыс бойынша Мемлекеттік 
кірістер департаменті де ел 
қазынасының еселенуіне үлес 
қосып келеді.

Біздің ұжым Тәуелсіздік 
мерекесін табысты қарсы 
алып отыр, атқарылған жұ
мыстардың нәтижелері де көңіл 
қуантарлық.

Бүгінгі күнге облыс бойын
ша 11 586 заңды тұлға және 741 
942 жеке тұлға, оның ішінде 
44 539 дара кәсіпкер тіркеліп 
жұмыс жасауда. Есепке алын
ған салық төлеушілерден 
2019 жылдың 11 айында шо
ғырландырылған (консоли
дированный) бюджетке 314,5 
млрд теңге түсіп, жалпы орын
далуы 209,3% қамтамасыз 
етілді. Бұл ғасырдың бас кезі 
– 2000 жылмен салыстырғанда 
289,2 млрд теңгеге немесе 12,4 
есеге өскен.

Тарихқа көз жүгіртсек, со
нау 19941995 жылдары салық 
төлеушілерді салық инспекция
сына шақыру арқылы тіркеу 
жүргізіп, әрбір салық төлеушіге  
– заңды және жеке тұлғаларға, 
жеке нөмірі белгіленген парақ 
таратылып беріліп тұрға нын 
білеміз. Бұл салық төлеу
шілерді мемлекеттік тіркеуге 
алудың бірінші рәсімі еді.

Сол кезең жұмыс істеп 
тұр ған кәсіпорындар мен ме
ке мелердің жекешелен дірі
ліп, бірқатары таратылып, 
жабылып, айлық, зейнетақы 
уақытылы берілмей, жалпы 

экономикалық дағда рыстың 
әсерінен әлеумет тік қорғалудың 
төмендеген уақыты еді. 
Халықтан салық жинаудың өзі 
өте қиындықпен жүрді. Әрбір 
салық төлеушіге төленген 
салық халыққа жәрдемақы, 
өтемақы, зейнетақы болып 
қайтатыны түсіндірілді. Есеп
телген салықтың төленуіне көп 
еңбек сіңірілетін.

Қазіргі таңда мемлекеттік 
кірістер органдарының ақпа
рат ты жүйелері дамыды және 
салықтық, кедендік әкім шілік
тендірудің тиімді әрі үйлес
тіруші құралы болып танылды.

Облыс бойынша биылғы 
жылдың 11 айында 450 568 
мемлекеттік қызмет көрсетілді. 
Оның 401475і немесе 89,1% 
электронды жүйемен көр
сетілсе, қағаз түрінде көрсе
тілгені 49093 немесе 10,9% 
ғана үлеске ие.

2000 жылдары барлық 
салық төлеушілер салық есеп
тіліктерін қағаз жүзінде табыс 
етілсе, қазір электронды түрде 
табыс етілетін мемлекеттік 
қызмет 94%і құрайды.

Ақпараттық жүйелердің 
дамуы бизнеске қолайлы жағ
дай жасауға, салықтарды, 
алым дар мен төлемдерді оңай 
төлеуге, мемлекет пен биз
нестің қарымқатынасын қа
шық тықтан электронды түрде 
жүргізуге, кедендік және са
лықтық тексерулер санын 
жыл сайын азайтуға мүмкіндік 
берді. Мысалы, тек өткен жыл
мен салыстырғанда тексерулер 
саны 38%ке кеміп отыр (11 ай 
2019 жылы – 713, 11 ай 2018 
жылы – 1148).

Тәуекелдерді басқару жү
йе сін қолдана отырып жүр 
гі  зіл ген камералдық бақы лау 
адал кәсіпкерлердің са нын 
кө теруде. Бұл ретте, қа  шық
тықтан жүргізілетін монито
ринг декларацияларға талдау 
жасап, қателіктерді салық тө
леушілердің өз электронды ка
бинеттеріне жолдайды. Ал са
лық төлеуші офистен шықпай 
бел гіленген уақыт ішінде өз 
қа те лігін түзетуге мүмкіндік 
алады.

Жалпы, салықтық және 
кедендік әкімшілендірудің 
тиім ділігін арттыру арқасында 
біздің департамент тарапынан 
үстіміздегі жылы  32,7 млрд 
теңгенің қосымша кіріс көздері 

– ішкі резервтер қамтамасыз 
етілді. Бұл 2018 жыл көр
сеткішімен салыстырғанда 
15,7 млрд теңгеге артық немесе 
192%ке ұлғайған.

Сонымен қатар, бюджет 
түсімін арттыру мен еліміздің 
экономикалық қауіпсіздігін 
қам тамасыз ету мақсатында 
биыл 1075 кедендік құнды тү
зету жүргізілді. Нәтижесінде, 
бюджетке 539 млн теңге 
кедендік түсімдер қосымша 
өндірілді және өткен жылмен 
салыстырғанда 193 млн теңгеге 
немесе 56%ке өсті (2018 жылы 
– 346 млн теңге).

Қазіргі таңда елімізді бүкіл 
әлемнің мойындауы, халықтың 
әлауқаты мен экономиканың 
екпінді өсуі, салалық бағдарла
малардың жемісті жүзеге 
асырылуы сенімді ұлғайтып, 
даму жолының өсу қарқынын 
үдетуге ынталандырады.

«Мемлекеттік қызметтегі 
әр адам өз жұмысының маңыз
дылығын сезіне отырып өз 
елінің патриоты болуы тиіс» деп 
Қазақстан Республикасының 
Тұңғыш Президенті – Ел
басы Н.Назарбаев атап өт
кендей, біз әрқайсымыз осы 
аталған берік қағиданы ұс
танып, еліміздің өркендеуі 
жолында аянбай қызмет жа
сауымыз керек. Қол жет
кен жетістіктер, мемлекеттік 
кірістер органдарының күнде
лікті, мақсатты және қарқынды 
жұмыстарының нәтижесі деп 
есептеймін.

Тарихы тереңде жатқан Ұлы 
даланың егемен ел болып, көк 
Туын желбіреткен, Әнұранын 
шарықтатқан, еркіндіктің бас
тауы – Тәуелсіздік мерекесімен 
барша облыс тұрғындарын 
шын жүректен құттықтаймын! 
Осы салтанатты күні барша 
қазақстандықтарға бақдәулет, 
мықты денсаулық, отбасыла
рына амандық тілеймін.

Қазақстанның тұрақты да
муы мен кемелденуі жолын
дағы еңбегіміз табыс ты, барлық 
бастамаларымыз сәтті бол
сын! Қадамы батыл, қарышты 
дамыған Мәңгілік еліміздің 
тәуелсіздігі тұғырлы болғай!

Ғалымжан ОРЫНОВ,
Қызылорда облысы 

бойынша мемлекеттік 
кірістер департаментінің 

басшысы.

Тәуелсіздік 
жылдарындағы
табысты қызмет

Тәуелсіздік – біздің ең басты игілігіміз, баға 
жетпес құндылығымыз. Біз бүгінге дейінгі барлық 
жетістіктерімізге тәуелсіздіктің арқасында қол жеткіздік.

Басқосуда “Қызылорда су 
жүйесі” МККның директоры 
Марат Жәмиев шаруашылық 
жүргізу құқындағы мекеменің 
20202024 жылдарға көрсе
тілетін қызметтерінің шекті 
деңгейдегі тарифтері жобасы 
аясында баяндама жасады.

Оның айтуынша, өтінімде 
жаңа тарифтің мөлшері 1 тек
ше метрге ҚҚСсыз сумен 
жабдықтау қызметі 128,79 
теңгені, суды бұру қызметі 
126,04 теңгені құрайды. 
Тарифтің өзгеруінің негізгі 
себебі – жаңа инвестициялық 
міндеттемелердің қабылдануы, 
қызмет көрсетілетін аумақтың 

ұлғаюы, тарапты ұйымдардың 
қызметтерінің бағасы мен салық 
төлемдерінің өсуі.

Бүгінде 73 мың абоненттің 
19 мыңы төлемді толық төлесе, 
қалған тұтынушылар тарапынан 
төлемақы төленбей, дебиторлық 
қарыз қордаланып қалған. 
Осыған орай, мекеме басшы
сы қолмақол ақша төлеудің 
тоқтатылғанын жет кізді. Де
генмен, судың тарифін өсіруге 
байланысты қатысушылар та
рапынан бірқатар сұрақтар 
туындап, қарсы пікірлер ай
тылды. Қатысушылар тариф 
бағасының өзге өңірлерге 
қарағанда әлдеқайда қымбат 

екенін алға тартты. Сондайақ, 
реті келсе, тарифті көтермей 
ақ, тұтынушылардан қалған 
қарызды жинау арқылы да 
табысқа шығуға болатындығын 
тілге тиек етті.

Жиын барысында судың са
пасы да сөз болды. Таза ауыз 
суға дарияның суы қосыла ма 
деген сауалға мекеме басшысы 
тек жазғы уақытта 1015 про
центке дейін алынатынын айт
ты.

– Бұл жоба әлде де маман
дар тарапынан сараптамадан 
өтеді. Шешім қабылданар 
тұста міндетті түрде айтылған 
пікірлер ескеріледі және 
тарифтің негізсіз өсуіне жол 
берілмейді, – деді “Қызылорда 
су жүйесі” МККның директоры 
М.Жәмиев.

Айта кету керек, сумен 
жабдықтау және суды бұру 
қызметтеріне тарифтерді бе
кіту алдағы жылы 9 қаңтарда 
қабылданатын болады.

«СБ» ақпарат.

Тариф негізсіз 
көтерілмейді

ҚР Ұлттық экономика министрлігі Табиғи 
монополияларды реттеу комитетінің облыс бойынша 
департаменті “Қызылорда су жүйесі” МКК-ның ұзақ 
мерзімді кезеңге 2020-2024 жылдарға арналған тарифтерді 
бекітуге берген өтінімін қарау бойынша жиын өткізді. Оған 
мәслихат депутаттары, жергілікті басқару органдары, 
ҮЕҰ, облыстық кәсіпкерлер палатасы мен қоғамдық 
бірлестіктердің өкілдері және тұтынушылар қатысты.

ЖӘРМЕҢКЕ ӨТЕДІ
Осы жылдың 14 желтоқсан күні Қызылорда қаласы әкімдігінің 

ұйымдастыруымен облыс орталығының төмендегі шағын аудандарында ауыл 
шаруашылығы жәрмеңкесі өткізілетіндігін хабарлайды. Жәрмеңке өткізу 
уақыты 09.00ден 13.00ге дейін. 

Өтетін орны:Қызылорда қаласы, С. Толыбеков көшесінің бойы (Е.Әуелбеков 
көшесі мен М. Әуезов көшесінің аралығы).

Жоба аталған санат тағы азаматтардың кәсіпкерлік 
дағдысын дамытып, үй жағ дайында шағын кәсіппен 
айналысуына, осылайша әлауқатын жақсартуына 
мүмкіндік береді. Облыс әкімінің орынбасары Нау
рызбай Байқадамов Еңбек және халықты әлеуметтік 
қорғау министрлігінің «балық берме, қармақ бер» 
қағидасын ұстануы құптарлық іс екенін атап өтті. 
Өйткені өне бойы мемлекетке қол жаюдан бюджеттің 
де түбі көрінетіні түсінікті. 

– Үкіметтің бір ғана жәрдемақысына қарап өмір 
сүруге болмайды. Масылдық пен мұқтаждықтың 
аражігін ажырата білуіміз керек. Президент 
қоғамда кәсіппен айналысу идея сын насихаттаудың 
маңыз ды екенін айтып жүр. Сондықтан жоба 
оған қатысушылардың ең бекке құштарлығын оя
тып, аяғынан нық тұруына көмектеседі, – деді 
Н.Байқадамов. 

Премьерминистрдің тапсырмасына сәйкес, 
Маңғыстаудан бастау алған республикалық жоба 
қазір Алматы, Оңтүстік Қазақстан облыстары мен 
Алматы, Шымкент қалаларында халыққа шарапатын 
тигізуде. Оның ізін Сыр өңірі жалғап отыр. 

– 800ден астам үйді аралап көрдік. Арасын
да тұрмысы тәуір отбасылар да болды. Ал көмекке 
шынымен мұқтаж жандардың кә сіпкерлік негіздерін 
мең геріп, кішігірім тір  лік пен айналысуы үшін 
қолдау жасаймыз. Бірақ қаржылай емес. Мысалы, 
ісмер үшін тігін машинасынан бастап инежібіне 
дейін алып береміз. Оның тек еңбексүйгіштігі мен 
талпынысы болуы керек, – дейді жоба авторы Айжа
ни Нұрланова. 

Тараптардың өзара ынтымақтастық туралы мемо
рандумына сәйкес бастаманы қала, аудан әкімдіктері 
жүзеге асырады. Ал үйлестірушісі – облыстық 
жұмыспен қамтуды үйлестіру және әлеуметтік 
бағдар ламалар басқармасы. 

Аудан әкімінің айтуынша, 
биылғы 10 айда жергілікті бюд
жет 102 процентке орындалған.  
Жаңақорған  – өнеркәсіп саласы 
қалыптасқан  ауданның бірі. Уран, 
полиметалл кенінің молдығымен 
ерекшеленеді. Кен өндіру сала
сында 10 мекеме жұмыс жасаса, 
оның екеуінде шетелдіктердің 
қатысуымен уран өндіріледі. Со
нымен бірге  әк және құрылысқа 
қажетті тас өндіруші кәсіпорындар 
бар. Өнеркәсіп өнімдерін өндіру 
63790,8 млн теңге болып, 97,9 про
центті құраған. Ал өңдеу өнер
кәсібінің өнімі 35327,5 млн теңгені 
құрап, 105,1 процентке жетті. 

Жыл басында 3952 кәсіп кер лік 
субъектісі тіркелсе, қазір олардың 
саны 4481ге жеткен. Оның 4304
і белсенді. Бұларда жұмыспен 
қамтылғандар саны – 6552. 

Агроөнеркәсіп кешенін дамы
ту, ауыл шаруашылығы өнім дерін 
өндіру мен экспорттық әлеуетін 
әртараптандыру ба ғытында 
ауқымды жұмыстар атқарылған.  
Аудан бойынша егіс көлемі 
35974 гектар. Оның ішінде дәнді 
дақылдар – 11628, майлы дақылдар 
– 2418, малазықтық дақылдар – 
18825, бақша өнімдері – 3103, 
күріш 7757 гектарды құрайды. 
Күріштің әр гектарынан 59,6 цент
нерден өнім жиналған. 

– Мал шаруашылығы да 
қарқынды дамып келеді. Биыл 
«Сыбаға» бағдарламасы бойынша 
7800 бас уақ мал сатып алу жос
парланып, 47 шаруашылық  несие 
рәсімдеп, 10948 бас қой алды. Осы 
бағдарлама аясында шет елден ірі 
қараның 375 бас аналығын сатып 
алу жоспарланған болатын. Соның 
бүгінде 301і алынды. Жыл аяғына 
дейін тағы 100 бас әкелінеді. 
Ауыл шаруашылығы өнімдерінің 
экспортын ұлғайту бойынша 
«Нұрболат» шаруа қожалығынан 
Иран еліне 450 бас, «Көбелдес» 
шаруа қожалығынан Біріккен Араб 
Әмірлігіне 950 бас тоқты экспорт
талды,– деді аудан әкімі.

Құрылыс саласы бойынша 
биыл республикалық бюджет
тен Жаңақорған кенті «Саяжай» 
учаскесіндегі тұрғын үйлердің 
инженерліккоммуникациялық 
инфрақұрылымын салуға, электр
мен, жылумен жабдықтауға, 
облыстық бюджеттен 2 ауылдық 
округте мал қорымы құрылысын 

салуға барлығы 34,816 мың теңге 
қаржы бөлініп, пайдалануға 
берілген. Сонымен бірге 53,926 
мың теңгеге 11 нысанның жоба
сметалық құжаты әзірленіп, оң 
қорытындысы алынды. 

Аудандағы облыстық маңызы 
бар жолдарға 1446,6 млн теңге 
бөлініп,  «СамараШым кентШал
қия», «Келін төбеҚандөзКөктөбе» 
авто мо  биль жолдары күрделі жөн
деуден өткен. 

Аудан бойынша халық са ны 
84221, оның 35854і экономикалық 
белсенді. Жұ мыс пен қамтылғандар 
саны 34108ді құрайды.  Бүгінде жұ
мыссыздық деңгейі 4,9 процентті 
көрсетуде. 

– «Жастар жылында» жүйелі 
жұмыстар бар. Әсіресе, олар
ды кәсіпкерлікке бейімдеуге 
мән берілді. Ауданда 1429 
жас аралығындағы 22736 жас 
есепке алынып, жалпы аудан 
халқының 24,6 процентін құраса, 
экономикалық белсенді тұрғынның 
28 процентіне тең. Тұрғындарды 
жұмыспен қамтудың кешенді жос
парына сәйкес 14 рет бос жұмыс 
орындарының жәрмеңкесі өтіп, 
тұрақты жұмысқа 166, әлеуметтік 
жұмысқа 184, жастар практика
сына 282, қоғамдық жұмысқа 128 
адам жұмыспен қамтылды. «Бастау 
бизнес» жобасы аясында 88 адам 
оқу курстарынан өтті. Кәсіпкерлік 
бағытында 188і несие алды. 
Сондайақ, 110 жасқа 505 мың, 149
на 252 мың теңгеден мемлекеттік 
грант беріліп, қазір олар кәсіптерін 
бастады,– деді аудан әкімі.

Бір ғасырлық тарихы бар «Egemen Qazaqstan» – 
бұл елдің ұлттық газеті. Кездесуде қалалық «Ақмешіт 
апталығы» газетінің бас редакторы Әділжан Үмбет 
және Қорқыт ата атындағы ҚМУ профессоры Қазыбай 
Құдайбергенов қатысып, тағылымы мен тәлімі зор 
өнегелі мектеп, ғибраты мол қасиетті қарашаңыраққа 
айналған басылымға шығармашылық табыс тіледі. 

«Egemen Qazaqstan» газетінің облыстағы 
меншікті тілшісі Мұрат Жетпісбаев студент жастар 
алдында ғасыр жасаған басылымның бүгінгі тыныс
тіршілігі мен 100 жылдық мерейтой аясында жүзеге 
асырылып жатқан жобалар жайында, жалпы қазақ 
журналистикасы туралы айтты.

«СБ» ақпарат.

Күн тәртібіне «Qazaq Camel» ЖШС 
ұсынып отырған «Түйе сүтінен құрғақ ұнтақ 
өндіру» жобасы жөнінде серіктестік бас
шысы Нұғырбек Әбілғазин баяндап берді. 
Ол жалпы құны 1,5 млрд теңгені құрайтын 
жоба Арал қаласындағы индустриялық 
аймақта орналасатынын жеткізді. Өйткені, 
Қызылорда облысындағы жалпы саны 
40 мыңнан асатын түйенің басым бөлігі 
осы ауданда өсірілуде, яғни кәсіпорынға 
қажетті шикізат жақын жерден тасымал
данады. Кәсіпорынды іске қосу келесі 
жылдың шілде айына жоспарланып отыр. 
Ол  жобалық қуаты бойынша бір жылда 
130 тонна түйе сүті ұнтағын шығарады. 
Серіктестік басшысы кәсіпорын жобалық 
қуатына іске қосылғаннан кейін бір жарым 
жылдан соң қол жеткізетінін мәлімдеді. 

Жобадағы технологиялық процестердің 
негізгі бағыты – түйе сүтінің 90 процентін 
құрайтын суды буға айналдыру арқылы 
ұнтақ өндіру. Ұнтақ 250 грамдық қаңылтыр 
қораптарға салынады. Оның жарамдылық 
мерзімі 24 ай болса, қорапты ашқаннан 
кейін 20 күнге дейін пайдалануға бола

ды. Бұл таза экологиялық өнім саналады. 
Түйе сүтінде болатын барлық минералдар 
мен дәрумендер сақталады. Өнім Қытай 
еліне экспортталады. Өйткені, ол жақта 
мұндай өнімге сұраныс өте үлкен. Қытай 
кәсіпкерлері түйе сүтінен ұнтақ шы ғаруды 
жолға қойып, оны патенттеп алған. 

Құрылысты салу кезінде 20 адам жұ
мысқа тартылса, іске қосылғаннан кейін 
23 адам тұрақты жұмыспен қамты ла ды. 
Кәсіпкер түйе сүті жергілікті шаруа шы
лықтар мен тұрғындардан базар ба ғасынан 
10% жоғары бағада сатып алына тынын 
жеткізді. Сондайақ, бұл жоба жақсы 
жүріп кетсе, келешекте Қазалы ауданында 
да осындай кәсіпорын ашу жоспары бар.

Кеңеске ұсынылған екінші жоба – «ABK 
Promservice» серіктестігінің «Қызылорда 
қала сында шыныпластикалық желілік 
және сорғыкомпрессорлық жоғары қы

сым ды құбырларды өндіру зауытының 
құ рылысы»  болды. Серіктестік ди  рек 
торының орынбасары Алмазбек Ко нилов
тың айтуынша, зауыт жоғары қы  сымға 
– 250 атмосфераға дейін төтеп беретін 
пластикалық құбырлар шығаратын бола
ды. Бұндай құбырларға мұнайгаз ком

паниялары тарапынан үнемі сұраныс бар. 
Жоба құны – 1,8 млрд теңге. Жобалық 
қуаты бойынша жылына 300 шақырым 
жо ғары қысымға төтеп беретін құбыр шы
ғарылады. 

Зауыт Қызылорда қаласындағы 
индустриялық аймақта орналасады. Іске 
қосу мерзімі 2020 жылдың қыркүйек айы 
деп белгіленген. Зауыт құрылысына 50 
адам атсалысса, іске қосылғаннан кейін 
78 адам тұрақты жұмыспен қамтылады. 
Өнімдерінің 90 процентке жуығы 
ішкі рынокқа, қалғаны экспортқа шы
ғарылады деген болжам бар. Түрлі диа
метрде шығарылатын құбырларды тек 
мұнайгаз саласында ғана емес, тұрғын 
үйкоммуналдық шаруашылық саласында 
да кеңінен пайдалануға болады. Ал өнім 
шығаруға қажетті шикізат Қытай немесе 
Ресей мен Оңтүстік Корея мемлекеттерінен 
жеткізіледі. 

Облыс басшысы екі жоба да аймақ үшін 
өте маңызды екенін атап өтті. 

Күн тәртібінде қаралған жобалар ая
сын  да өңір экономикасына 3,3 млрд теңге 
инвестиция тарту көзделген. Сондайақ, 
жо ба лар аясында 101 адам жұмыспен 
қам  тылады деп күтілуде. Аралда бұл 
кәсіп  орын жұмыс істей бастаса, пойызға, 
автожолға түйе сүтін сатуға шығарып жүр
ген тұрғындар үшін өнімін қиналмай өткізу 
мүмкіндігі пайда болады. Сол сияқты 
өндіріс орындары мен коммуналдық са
ла пластикалық құбырларды алыстан 
іздемейді. 

Аймақ басшысы инвесторлар үшін 
жер мәселесін шешіп беру және басқа да 
қажетті қолдауларды дер кезінде көрсету, 
жобаларды Индустриялық картаға енгізу 
туралы Қызылорда қаласы мен Арал ау
даны әкіміне және тиісті басқарма бас
шыларына нақты тапсырма берді. Ал 
инвесторлар ұсынып отырған жобала
рын бизнесжоспарларында көрсетілген 
мерзімде іске қосуы тиіс.

Іскерлік байланыс 
ілгерілей береді

Жаңақорған ауданы: 
Жаңаша даму жолында

Облыс әкімдігінің баспасөз орталығында өткен брифингте 
Жаңақорған ауданының әкімі Сұлтан Мақашов ҚР Президенті 
Жолдауынан туындаған міндеттер мен алдағы жоспарларды, 
ауданның әлеуметтік-экономикалық даму қорытындыларымен 
таныстырды.

Өнегелі кездесу

«Egemen Qazaqstan» республикалық 
газетінің ел тарихында алатын орны мен 
оның маңызын оқырмандар мен жас ұрпаққа 
жеткізу мақсатында Ә.Тәжібаев атындағы 
облыстық әмбебап ғылыми кітапханасында 
дөңгелек үстел өтті. Шараға қатысушылар 
алдымен «Ұшқыннан» «Егемен Қазақстанға» 
дейін» атты көрмені тамашалады.

Ынта – сізден, 
қолдау – бізден

Өңірде тұрмыстық жағдайы төмен, 
көпбалалы және мүгедек бала асыраушы 
отбасыларға арналған республикалық 
әлеуметтік «Менің кәсібім» жобасы жүзеге 
асырылады. Облыс әкімдігі мен жоба 
жетекшілері бірлесе жұмыс істеуге уағдаласты.

СУДЫҢ ДА СҰРАУЫ БАР БРИФИНГ

АДАЛДЫҚ

ҚАПЕРІҢІЗДЕ БОЛСЫН!

БІЛІМ

Өңірлік коммуникация лар 
қызметінде өткен баспасөз кон-
ференциясында ҚР Мемлекеттік 
қызмет істері агенттігінің облыс 
бойынша департаменті басшысы, 
Әдеп жөніндегі кеңес төрағасы 
Нұрман Талқанбаев Мемлекет 
басшысының тап сыр масына сәйкес 
сыбайлас жемқорлық пен құқық 
бұзу шылықтың алдын алмаған 
басшылардың жауапкершілігіне 
байланысты заңға өзгерістер 
енгізілетінін айтты.

– Нұр-Сұлтан, Алматы, 
Шымкент қалалары мен облыс 

әкімдері, орынбасарлары, аудан 
әкімдері және оларға бағынышты 
қызметкерлер сы байлас 
жемқорлық, құқық бұ зушылық 
жасаған жағдайда мін детті түрде 
отставкаға кетуге сұрану ке-
рек. Заңның жаңа редакциясы-
на сәйкес, бірінші басшы оның 
тікелей бағынышты қызметкеріне 
қатысты соттың айыптау үкімі 
күшіне енгеннен соң күн тізбелік 
10 күн ішінде отставкаға кетуге 
міндетті, – деді ол.

Мұнан өзге, мәдениет, дене 
шынықтыру, спорт, білім беру және 

денсаулық сақтау салаларындағы 
мемлекеттік орган басшысы лауа-
зымына үміткерлерге конкурстың 
әңгімелесу кезеңінің алдында 
тиісті орталық атқарушы ор-
гандардан келісім алынбақ. 
Заңнамада көзделген түзету-
лерге сәйкес, енді лауазымдарға 
қойылатын біліктілік талап тарын 
мемлекеттік орган дар дың бірінші 

басшылары бекітеді. Қазіргі 
таңда ҚР Мемлекеттік қызмет 
істері агент тігінің және оның ау-
мақтық департаменттерінің ке-
лісімі қажет етілмейді. Бұл 
ретте мемлекеттік әкімшілік ла-
уазымдарына қойылатын білік-
тілік талаптарының сәй кестігі 
мен заңдылығына мем лекеттік 
органдардың бірінші басшылары 
жауапты.

Сонымен қатар, мемле-
кеттік қызметшілердің қыз-
меттік куәліктері сәйкестендіру 
карталарымен ауыстырылады. 
Аталған талап 6 айдан кейін 
қолданысқа енгізіледі. Бұған 
қоса басқарушы лауа зымға 
орналасуға үміткер мем лекеттік 
қызметші «Жаңа формациядағы 
басшы» бағдарламасы бо йынша 
Мемлекеттік басқару ака демиясы 
мен Назарбаев университетінде 
оқитын болады. Айта кету ке-
рек, аталған өзгерістер мен 
толықтырулар 10 желтоқсаннан 
қолданысқа енді.

Елімізде тұщы су қоры 2,5 процентті 
құрайды, ол да біркелкі орналаспаған. 
Егер жердің әрбір тұрғынына орта есеп-
пен 7,5 мың текше метрден су келсе, Еу-
ропада 4,7, Азияда барлығы 3,4 мың тек-
ше метрді шамалайды. Жыл сайын 6 млн 
гектарға жуық жер беті шөлейттенеді. Су 
тапшылығынан туындаған адам төзбес 
гигиеналық жағ дай лардан әлемде күн 
сайын 6 мың ға жуық адам қайтыс болады. 

Көбінесе су екі немесе одан да көп 
мемлекеттің аумағында орналасқан 
өзен бассейндерінен беріледі. Кей 
жағдайларда көршілерді су тапшылығына 
айыптауға дайынбыз. Бұл жағ дайда оның 
қорын бақы лауды орнатуға байланысты 
халықаралық кикілжің орын алуы мүмкін. 
Әсіресе, көршілес елдердің бірі су ағысын 
шектей алатын болса, сонда келеңсіз 
оқиға көрініс беруі ықтимал. Қызылорда 
облысы Арал-Сырдария өзендерінің 
бассейнінде орналасқан. Аймақтағы жер-
ден несібе терген ағайынның өмір өзегіне 
айналған дария Қырғызстан, Өзбекстан, 
Тәжікстан елдерінен бастау алады. 
Тыңдау барысында еліміз тәуелсіздік 
алғалы су шаруашылығы саласында ау-
дит жүргізілмегені, су нысандарын тіркеу 
сөз болды. Есеп комитетінің басшысы 
Н.Годунова Мемлекет бас шысының тап-
сырмасымен жүр  гізілген тексерістің нәти -
жесін ортаға салып, су құбыр ларының 
істен шығуы, ескіруі, дұрыс жобалық сме-
та жасалмауы жөнінде деректер келтірді. 
Соның салдарынан 2018 жылы 218 млн 
текше метр су зая кетіп, мемлекетке 16 
млрд теңге  көлемінде шығын әкелген. 

Тұңғыш Президент-Елбасы 
Нұрсұлтан Назарбаевтың су конвен-
циясы мүшелерінің 8-ші сессиясын-
да  «Су – адамзаттың шектеулі қоры 
және судың жетіспеушілігі еліміздің 
тұрақты дамуына кедергі» деген болатын.  
«Қазақстан-2050» стратегиясында да су 
көздеріне ие болу геосаясаттың маңызды 
факторы ретінде белгіленген.

Елімізде ауыз су, аяқ су мәселесі 
өткір екенін су ресур с     тарын басқару мен 
оның жұмысы бірнеше министр лік ке 
жүктелгенінен-ақ байқау ға болады. Мы-
салы, ауыл шаруа шылығы министрлігі  
су шаруашылығы нысандары мен тех-
никаларын қолданылуын бақы лайды. 
Ал Энергетика ми нистрлігі су сапасына 
жауапты, ауыз су мен жерасты су қоры 
Индустрия және инфрақұрылымдық даму 
ми нистрлігіне міндеттелген. Сон дай-ақ, 
ауыз су сапасын бақылау, нысандардың 
санитарлық жағ дайы Денсаулық сақтау 
ми нистрлігінің құзыретінде. Эко -
логия, геология және та биғи ресурстар 
министрлігі бол са суды қолдану, су 
қорын қорғау, сумен қамтамасыз етуді 
бақылайды. Негізінен 1995 жылға дейін 
су комитеті өз алдына дербес мекеме бо-
латын. Парламент Сенатының депутаты 
Қайрат Қожамжаров су шаруашылығы 
құрылымының 8 рет қайта құрылып, 
әртүрлі министрліктің қол астына 
өткенін айтты. Сонымен қатар,  ұйымның 
міндеттері, стратегиясы, тіпті, мамандары 
да өзгеріске түсуге мәжбүр болған. 2003 
жылы 9 шілдеде Су кодексі қабылданған. 
Бұл құжатта да су шаруашылығы 
құрылымдары, мемлекеттік мониторинг 
пен бақылау ережелері сияқты қосымша 
6 акт ескерілмеген. Су шығынының 
халықаралық статистикасы жөнінен  
жағдай қуантарлық емес. Қазақстан 40 

процент көрсеткішпен АҚШ (11%), Ре-
сей (21%,) Ұлыбританиядан (23%) кейін 
тұр. Судың зая кетуі – бір мәселе болса, 
еліміздің су қоры – екінші мәселе. 

1960 жылдары су қоры 120 тек-
ше шақырым болса, қазір оның көлемі 
небәрі 101 текше шақырымды шама-
лайды. Су қорының 56 проценті ғана 
Қазақстанда орналасып, қалған 44 про-
цент трансшекаралық өзендер арқылы 
келетіні мәлім. Дүниежүзілік банк судың 
жетіспеушілігінен 2050 жылы ІЖӨ 
көрсеткіші 6 процентке төмендейтінін 
хабарлады. «Судың да сұрауы бар» дейді 
халқымыз. Келешекте суды тиімді пайда-
лану, бөлінген қаржының өз дәрежесінде 
су шаруашылығының нысандары-
на дұрыс жетуі, басқару сала сындағы 
кемшіліктерді бол  дыр мау мақсатында 
арнайы меке ме ашу жөнінде Парламент 
Сенаты Үкіметке ұсыныс жолдады. 

Сенат отырысында Сыр өңіріндегі 
су шаруашылығының өзекті мәселелері 
жөнінде Сенат депутаты Бекмырза Ела-
манов сауал жолдады. Әсіресе, «Көкарал 
бөгетін сақтап қалу және Сырдария 
өзенінің атырабын қалпына келтіру» жо-
басы жайында ой қозғады. Соның бірі – 
апаттық жағдайда тұрған «Қызылорда» 
және «Әйтек» су тораптарын жөндеуді 
іске асыру. Сонымен бірге облыстың 
Сырдария өзенінің жоғарғы ағысында 
орналасқан мемлекеттерге су тәуелділігін 
төмендету және вегетациялық кезеңде 
Сыр өңірі ауыл шаруашылығы тауар 
өндірушілерін тұрақты суармалы сумен 
қамтамасыз ету үшін көлемі 600 млн тек-
ше метр болатын «Күміскеткен» және 1,5 
млрд текше метр су жинайтын «Қараөзек» 
су қоймаларын салу мәселесін шешу үшін 
жобалық-сметалық құжаттарға қаржы 
бөлу жөнінде Үкіметке ұсыныс жасал-
ды. Сенат депутатының сұранысы бүгінгі 
күні өз нәтижесін бере бастады. Үкімет 
қаулысымен «Көкарал» бөгетін сақтап 
қалу және Сырдария өзенінің атырабын 
қалпына келтіру жобасының жобалық-
сметалық құжатын дайындауға 100,5 
млн теңге, «Қызылорда» су торабының 
жобалық-сметалық құжатын дайындауға 
98,5 млн теңге, «Қараөзек» су қойма-
сының жобалық-сметалық құ жатын 
дайындауға 62,4 млн теңге, «Әйтек» су 
торабының жо балық-сметалық құжатын 
дайындауға 48 млн теңге, «Күміскеткен» 
су қоймасының жоба  лық-сметалық 
құжатын дайындауға 50 млн теңге бөлінді.

Ж.НҰРЫМБЕТОВ,
облыстық мәслихат депутаты.

Құжаттарға 
қаржы бөлінді

Өзгерістер қолданысқа енді

Шынар БЕКБАН.

«ҚР мемлекеттік қызметі туралы» Заңына енгізілген 
өзгерістер мен толықтырулар нәтижесінде әкімшілік 
лауазымдарға конкурстан өткізбестен тағайындау құқығы 
бар тұлғалар шеңбері кеңейтілді. Өзгерістерге сәйкес, жетекші 
шетелдік жоғары оқу орындарында білім алған РһD докторлар, 
халықаралық, шетелдік және трансұлттық ұйымдарда кемінде 
бес жыл еңбек өтілі бар азаматтар конкурссыз мемлекеттік 
қызметке келу құқығына ие болды.

Оған «Нұр Отан» пар тиясы -
ның облыстық филиа лы жанындағы 
сыбайлас жем қорлыққа қарсы іс-
қимыл жөніндегі облыстық қоғамдық 
кеңестің төрағасы Мақсұт Нәлібаев, 
департамент басшы сы  ның бірінші 
орынбасары Бақытжан Ниязов 
қатысып, баяндама жасады.  

– Жемқорлықпен күресте 

қажетті шараларды іске асыруда-
мыз. Қоғамдық бақылау жобасы 
қолға алынған. Соның нәтижесінде 
«Жасырын сатып алушы» тәсілімен 
қорғаныс, кеден ісі, әлеуметтік және 
ден  саулық сақтау салаларына бақылау 
жұмыстары жүр гізілуде. Агенттік 
бастамасына сәйкес, облыс әкімінің 
қолдауымен «Ақмешіт – адал дық 
алаңы» жобалық кеңсесі де ашы-
лып, тұрмыстық жемқорлықты жою 
мен оның алдын алу бағытындағы 
шаралар атқарылуда. Жоба аясын-
да азаматтардың күнделікті тыныс-
тіршілігімен тығыз байланыста бола-
тын 10 салалық бағыт айқындалды, 
– деді Б.Ниязов.

Сонымен қатар Бақытжан 
Мақсұтұлы 2015-2025 жылдарға 
арналған сыбайлас жемқорлыққа 
қарсы стратегияны жүзеге асы-
ру мақсатында кешенді жо-
спар бекітілгенін, түрлі жобалар 
қолданысқа енгенін алға тартты. Әрі 
қарай парақорлықтың алдын алу 
бағытындағы шара ларға белсенді 
қатысқан бір топ сала мамандары 
марапат талды. Салтанатты шара 
Сыр өнерпаздарының  кон церттік 
бағдарламасымен қоры тын дыланды. 

Жемқорлықпен күрес – 
қоғам дамуына үлес

Мөлдір ҚАЛЫМБЕТ.

Жең ұшынан жалғасқан кеселдің ұлттық қауіпсіздікке 
қатер төндіретіні айтпаса да түсінікті. Онымен қазір 
әлемдік деңгейде күрес жүруде. Тіпті, халықаралық 
сыбайлас жемқорлыққа қарсы күрес күні де белгіленген. 
Осыған орай ҚР Сыбайлас жемқорлыққа қарсы іс-қимыл 
агенттігінің облыс бойынша департаменті жуырда «Сыбайлас 
жемқорлықпен күрес – ортақ парызымыз» атты шара өткізді.

Мәселен, соңғы күндері 
WhatsApp желісінде алдағы жыл-
дан бастап төленетін жәрдемақыға 
байланысты 1 және 3 баласы 
барлар да құжат тапсыра алады, 
әрі құжат тапсырудың уақыты 
шектеулі деген қауесеттер тара-
луда. Бұл ақпарды Еңбек және 
халықты әлеуметтік қорғау 
министірлігі де жоққа шығарды. 
Соның өзінде халыққа қызмет 
көрсету орталығына  құжат 

өткізуге барғандардың қарасы көп. 
Осы ретте жергілікті  мамандар да 
бұл ақпараттың жалған екенін ай-
туда.

– Әр балаға жәрдемақы бері  леді 
не құжат қабылдау уа қыты бітіп 
қалады деген хабар еш шындыққа 
жа нас  пайды. Негізінен 2020 жыл-
дың 1 қаңтарынан бас тап төрт 
және одан да көп бірге тұра тын 
кәмелетке толмаған баласы бар не-
месе күндізгі оқу бөлімінде оқитын 
23 жас қа дейінгі студенттері бар 

отба сыларға мемлекеттік жәр-
демақы төленеді. Біздің өңірде 
мұндай санаттағы арнау лы жәр-
демақы алатындардың саны 
16826-ны құрайды. Есепте тұрған 
бұл адамдар автоматты түрде 
жәрдемақыға ілінеді. Сондықтан 
оларға құжат тапсырудың қажеті 
жоқ, – деді еңбек, әлеуметтік 
қорғау және көші-қон комитеті 
облыс бойынша департамент 
басшысының орынбасары Лиман 
Боранбаева.

Осы жерде құжатты кімдер 
тапсырады деген сауал дың туын-
дайтыны анық. Л.Боранбаеваның 
айтуынша, заңға өзгеріс енуіне 
байланысты 2018 жылы төрт бала 
туған анаға ай сайынғы төленетін 
жәрдемақы төлеу тоқтатылған 
болатын. Осыған орай  қазіргі 

уақытта  2018-2019 жылы төртінші 
сәбиі дүниеге келген 5915 отбасы 
ғана құжат тапсыруда. Сондай-
ақ, баласы 18-ге толып, күндізгі 
оқу бөлімінде оқып жатқандар 
анықтама әкелуі, мекен-жай бойын-
ша әр жерде орналасқандар, отба-
сы мүшелерін бір жерге біріктіруі 
тиіс. Бұлар дұрысталмайынша 
оларға жәрдемақы бекітілмейді. 
Құжат тапсыруда шектеулі уақыт 
жоқ. Кез келген кезде келіп тапсы-
ра алады. Өтініш берілген күннен 
бастап жәрдемақы төленеді.

Қысқасы, жал    ған ақпарға бай-
ланысты дау ры  ғудың еш қажеті 
жоқ. Сол се бепті, әрбір азамат ақ-
па   рат таратпас бұрын оның қыл -
мыс тық жауапкершілікке түрт кі 
болатындығын ескергені жөн.

Жиынды Нұр-Сұлтан қаласы-
нан келген педагогикалық ше-
берлік орталығының директоры 
Жанбота Кабдыкаримова ашып, 
шараның маңыздылығы мен 
өзектілігін атап өтті. Мұнан бөлек 
Түркістан облы сының адами 
әлеуетті дамыту басқармасының  
басшысы Рақымбек Жолаев На-
зарбаев зияткерлік мектептерінің 
тәжірибесін жалпы орта мектеп-
терге трансляциялау барысын 
сөз етсе, Оңтүстік Қазақстан 
мемлекеттік педагогикалық 
универ ситетінің  ректоры Барша-
гүл Исабек мектеп пен ЖОО-ның  
ынтымақтастығы – білім сапа-
сын арттырудың жолы турасын-

да баяндады. Сондай-ақ, НЗМ 
ДББҰ Педагогикалық шеберлік 
орталығының әдістемелік 
жұмыс бөлімінің бастығы Ирина 
Энтина «Жетекші мектептер –
аймақтық мектеп педагогтарына 
әдістемелік қолдау көрсетудің 
құралы», Қызылорда қаласы 
оқу-әдістемелік орталығының 
директоры Сырым Асқаров 
«Қызылорда облысының жалпы 
білім беретін ұйымдар жүйесінің 
инновациялық іс-тәжірибелерін 
тарату және қолдау көрсету», 
Талдықорған қаласы оқу-әдісте-
мелік орталығының директо-
ры  Алуа Қабдулова «Жетекші 
мек  тептердің инновациялық 

қыз  метіне әдістемелік қолдау» 
тақы  рыптарында баяндама жа-
сады.

Форумның жұмысы «Жетек-
ші мектептердің тәжірибесіндегі 
инновациялық идеялар» та-
қы ры бындағы диалогтік ала-
ңы нан бастау алды. Онда  
«ҚР жа ңартылған білім беру 
жүйесіндегі сабақ сипаты», 
«Серіктес мектептермен жүйе-
лі жұмысты ұйымдастыру 
жол  дары», «Педагогикалық 
қоғам  дас тықтың мәдениетін 

дамыту контексіндегі мектеп 
активтерінің жұмысы», «Жаңар-
тылған білім беру негізінде зама-
науи мек теп терді инновациялық 
бас қару», «LESSON STUDY 
– мұға лімдердің оқытудағы 
бірлес кен тәсілі ре тін де», 
«Тәрбие жұмыстары: же-
текші мектептердегі әлеу-
мет  тік жобаларды дамыту», 
«Педагогикалық ЖОО-да кәсіби 
даярлық үдерісінде түлектердің 
бәсекеге қабілетті моделі» та-
қырыптарындағы жеті сек-

ция жұмыс жасады. Жетекші 
мектептердің тәжірибесіндегі 
инно вациялық идеяларды талқы-
лауға, өзара тәжірибе алмасуға 
мүмкіндік берілді.

Мұнан соң «Жетекші мек-
тептердің жұмыс бағыттары» 
тақырыбында TED алаңы ұйым-
дастырылды. Әрбір өңірден 
келген көшбасшылар табысты 
көшбасшының сипаты, сабақты 
зерттеу тәсілінің тиімділігі, же-
текші мектептердің қызметі мен 
даму тенденциялары тақырып-

тарында өз ойларын ортаға сал-
ды. Қызылорда облысы Арал 
ауданынан арнайы қатысқан 
Қырықбай Ұзақбаев осы 
алаңда «Жетекші мектептердің 
магниттік құрылымы немесе 
неге біз бір-бірімізді тартамыз?» 
тақырыбында өз пікірін білдіріп, 
шығармашылығымен танылды. 

Форумның екінші күні қа-
тысушылар Шымкент қала сының 
А.С.Пушкин атындағы №1 
мектеп-лицейі мен №89 мектеп-
лицейінің іс-тәжірибесімен та-
нысты. Онда «Заманауи жетекші 
мектептің моделі: инновация 
және өзара ынтымақтастық 
траекториясы» тақырыбында 
фасилитациялық сессия өтті. 
Сонымен қатар, педагогикалық 
шеберлік орталығының Шым-
кент, Қызылорда, Талдықорған, 
Тараз қалаларындағы филиал 
тренерлері жеті бағытта сек-
ция жұмыстарын жүргізді. 
Қызылорда қаласының ПШО 
тренерлері «Мектептің білім 
беру саясаты контексіндегі 
әлеуметтік капитал» және «Та-
бысты-көшбасшылық: құн ды-
лықтан мектеп мәде ниетіне» 
тақырыптарын қозғаса, талды-
қорғандық тренерлер «Сабақты 
зерттеу үдерісін мектептің даму 

жоспарына енгізу моделі», 
«Кәсіби даму картасы – мұ-
ғалімнің біліктілігін арттыру 
құралы» тақырыптарын, Тараз 
қаласынан келген тренерлер 
«Сабақты зерттеу тәсілін жүйелі 
енгізу», шымкенттік тренер-
лер  «Эмоционалды интеллект 
–  заманауи көшбасшының бас-
ты құзыреттерінің бірі», «4K 
моделін оқу үдерісіне енгізудегі 
жетекші мектептің рөлі» та-
қырыптарындағы шеберлік-
сыныптарында оқу мен оқыту 
үдерісін  жетілдірудің тиімді 
тәжірибелерімен бөлісті.

Форум соңында қатысу-
шыларға алғыс хаттар мен серти-
фикаттар табысталды. Сондай-
ақ, оңтүстік өңірлердегі жетекші 
мектептерінің «Жаңару жаршы-
сы» ІІ аймақтық форумының 
эстафетасы біздің өңірге тап-
сырылды. Бұл – Сыр елінің 
көшбасшылары үшін үлкен 
сенім мен жауапкершілік. 

София КАМАЛОВА,
Педагогикалық шеберлік 

орталығының Қызылорда 
қаласындағы филиал 

директоры.
Ерболат ОСПАНОВ, 

ПШО тренері.

Жалған ақпарат жарға жығады

Мейрамгүл ДАУЫЛБАЙҚЫЗЫ.

Әлеуметтік желіде ақпараттар ағыны өте көп. Оның рас-
өтірігін анықтау да қиын. Тіпті, кейбір жалған ақпаратқа 
шынымен сеніп қаласыз. Әсіресе, қоғамда маңызды мәселе 
қозғалған тұста, оны дүрліктіріп жіберетіндер қатары көбейіп 
барады. 

Ендігі форум Сыр елінде өтеді

Жақында Қазақстан Респуб ликасы Парламентінің Сенатында еліміздегі 
су қауіпсіздігі мәселелері мен ұсынымдар та қырыбында тыңдау өтті. Әрине, 
бүгінде түйіні шешілмеген көптеген мәселе кездеседі. Су мәселесінің арнайы 
талқылануы жайдан жай емес. Талқылау барысында әлемге әйгілі ғалымдар 
баяндама жасап, Қазақстан аумағында ауыз су, аяқ судың мәселесі күннен 
күнге күрделеніп келе жатқанын жеткізді.

Шымкент қаласындағы Оң түстік мемлекеттік 
педагоги калық университетінде жал пы білім беру 
ұйымдары педа гог кадрларының әдістемелік әлеуетін 
кеңейту, еліміздің оңтүстік аймақ тарында жаңар тылған 
бағ дар ламаларды сапа лы ендіру дің тиімді ме ха низмін 
құруда жетекші мектептерге қолдау көрсету мақсатында 
көш басшылар фору мы өтті. Жаңар тыл ған білім беру 
мазмұны аясында ұйым дастырылған фо рум ға Түркістан, 
Қызылорда, Алматы, Жамбыл облыстарының педа-
гогикалық шеберлік орталық қызметкерлері, білім 
басқар ма ларының өкілдері, жоғары оқу орындарының 
профессор-оқыту шылары, жетекші мектеп директорлары  
мен педагогтары қатысты.



Облыстық мәслихатта жұ-
мыс атқарған II-III-IV шақы-
рылымдағы кезеңдер эконо-
микалық, әлеуметтік салалар 
бойынша күрделі болатын. 
Бүгінгі күнмен салыстыруға 
келмейді. Өтпелі кезеңнің 
қиыншылықтарын жеңу керек 
болды. Сондықтан бекітілген 
бағдарламалардың орында-
луын бақылау, облыстық бюд-
жетті бекітумен қатар басқа да 
маңызды мәселелерді сессия-
да талқылап, тынбай қызмет 
жасау ға тура келді. 

1999 жылғы екінші шақы-
рылымдағы жергілікті мәсли-
хаттар сайлауы нәтижесінде 
кандидаттар арасынан өмірлік 
тәжірибесі мол, әртүрлі маман-
дықтағы атқарушы, өкілетті 
биліктің сынынан да, тезінен де 
сүрінбей өткен, елге белгілі 29 
депутат облыстық мәслихатқа 
сайланып келді.

Сонымен қатар біздің алды-
мызда мәслихаттың беделін кө-
теру, материалдық-техникалық 
базасын нығайту, аудандық, қа-
лалық мәслихаттар жергілікті 
мемлекеттік басқару заңында 
облыстық мәслихатқа тікелей 

бағынышты болмағанымен, 
оларға әдіс темелік, үйлестіру 
көмегін көрсету міндеттері тұр-
ды. Облыстық бюджетті бекіту 
және бекітілген бюджетке 
өзгеріс тер мен толықтырулар 
енгізу, сессияда бөлінген қара-
жаттың мақсатты жұмсалуы-
на бақылау жүргізетін тексеру 
комиссияларының да жұмысы 
жолға қойылды.

Мәслихаттың тұрақты ко-
миссияларының ролін көтеру 
жөнінде біршама жұмыстар 
атқарылды, сессияда қарала-
тын мәселелер тұрақты ко-
миссиялар арқылы ұсынылып, 
дайындалатын дәрежеге жет-
ті. Екінші шақырылымдағы 
тексеру комиссиясының төр-
айымы болып Роза Боха-
нова, 4 тұрақты комиссия-
ны Қ.Бисенов,  С.Имандосов, 
 М.Бақтиярұлы, Н.Құдайберге-
нов сияқты ғылым докторла-
ры, білікті басшы депутаттар 
басқарды. Сессияда қаралатын 
мәселелерді дайындауға бас-
ты назар аудардық. Арнайы 
құрылатын уақытша комиссия 
құрамына депутаттармен бірге 
сала басшыларын, білікті ма-

мандарды қосып, барлық қала, 
аудандарды аралап, көпшілік 
тыңдаулар ұйымдас тырып, 
сайлаушылардың ұсы ныс-пі-
кірлерін тыңдадық. Сессия-
ға нақты ұсыныстар жасап, 
қаралған мәселе бойынша 
нәтиже шыққанша бақылауға 
алып отырдық. Кезектен тыс 
бюджетке өзгеріс енгізілетін 
сессия ларда қаралған мәселе 
бойынша қаражат бөлінуіне 
ұсыныс жасадық. Осы шақы-
рылымда ыждағатты, терең 
талдаумен «Облыстық денса-
улық сақтау саласының жайы 
және оны жақсарту шарала-
ры», «Облыс халқын жұмыспен 
қамту және жұмыссыздыққа 
қарсы күресті күшейту жол-
дары», «Ауыл шаруашылығы 
саласының жайы және облыс 
халқын ауыл шаруашылығы 
өнімдерімен қамтамасыз етуді 
жақсарту шаралары», «Облыс-
та қоршаған ортаны қорғаудың 
жайы», «Облыс экономика-
сындағы өнеркәсіп саласының 

жайы және оны өркендетудің 
міндеттері» туралы мәселе-
лер қаралып, қаншама ұсыныс 
өз шешімін тапты. Егер біз 
әр қаралған мәселе бойынша 
шешілген ұсыныстар мен оған 
бөлінген қаржыларды тізер 
болсақ, оның бәрін осы шағын 
мақалаға сыйдыра алмас едік. 
Екінші шақырылымдағы об-
лыстық мәслихат депутаттары 
өз міндеттерін толық атқаруға 
ұмтыла отырып, өз сайлаушы-
ларының аманатын атқарушы 
органдарға жеткізіп, олардың 
орындалуын бақылауда белсен-
ділік танытты. Сонымен қатар 
атқарушы органдар басшыла-
рына депутаттар көтерген мәсе-
лелерді жылдам шешуге ықпал 
ету керектігіне назар аудардық. 

ІІІ шақырылған облыстық 
мәслихаттың жұмысы 2003 
жылғы 14 қазандағы I сессия-
дан басталды. Мені екінші рет 
облыстық мәслихаттың хатшы-
сы етіп сайлады. 

Бұл шақырылымда облыс 
өмірінде өзекті мәселелер 
«Ауылды дамыту және қол-
дау жылдарының» алғашқы 
қорытындылары және алдағы 
міндеттер, «Облыстың елді 
мекендерін электр қуатымен 
қамтамасыз етудің жайы», «Об-
лыстағы коммуналдық қыз-
меттің жайы», «Облыста жер 
ресурстарын пайдаланудың 
жайы және оны жақсарту мін-
деттері» туралы мәселелер тия-
нақты дайындалып, облыстық 
мәслихаттың сессия ларында 
талқыланып, тиісті шешімдер 
қабылданды. 

Төртінші шақырылған об-
лыстық мәслихаттың сессия-

ларында қаралған мәселелер 
туралы баяндау, оған бөлінген 
қаражатты, онда қай депутат-
тың ұсынысы өткенін бір мақа-
ла аясында жазып жеткізу мүм-
кін емес. Соның ішінде екі-үш 
мәселе жөнінде бөліп айтсам 
деймін. Соның бірі Қызылорда 
облысында білім берудің жайы 
және оны жақсарту шаралары 
мәселесі депутаттар, жалпы об-
лыс үшін өте маңызды еді. 

Сол кездердегі алғашқы 
мәлімет бойынша облыста 
22 мектеп аппатты жағдайда 
болды десек, осы сессияға да-
йындық барысындағы комиссия 
зерттеуінің нәтижесінде оның 
саны 30-дың үстіне шығып кет-
ті. Тынымсыз еңбектің, атқа-
рушы биліктің депутаттардың 
ұсы ныстарын түсіністікпен 
қабылдауының, арқасында 
апат ты жағдайдағы мектептер-
дің бәрі жаңадан салынды. 
Төртінші шақырылымда ке-
лесі бір үлкен дайындықпен 
қараған мәселеміз – облыстық 
санитарлық-эпидемиология-
лық, эпизоотиялық жағдайы 
және оны жақсарту шарала-
ры. Бұрын-соңды облыстық 
мәслихаттың сессиясында бұл 
тақырып қаралмаған екен. Да-
йындығы да, жағдайы да, біздің 
экологиялық хал-ахуалымыз-
ды ескерсек, өте күрделі бол-
ды. Үлкен ыждағатты дайын-
дықпен шешім қабылданды. 
Кейін осы мәселе бойынша 
қабылданған шешімнің орын-
далуын тұрақты комиссияда 
бірнеше рет қарадық, өйткені 
бұл сала реттелмей, біздің сала-
уатты өмір сүруіміз, деніміз сау 
болуы мүмкін емес. Сондықтан 

депутаттар бұл мәселеге үлкен 
маңыз берді. 

Облыс бойынша мектепал-
ды даярлық пен балабақшалар-
дың жағдайы туралы мәселе 
қарадық. 

Біз сессияға дайындық ба-
рысында қай елді мекенде 
бұрынғы типтік жобадағы бала 
бақшаларды қайта күрделі жөн-
деуден өтізуге болады, қай елді 
мекенде дайын үйлерді сатып 
алуға болады, қай жерде әлеу-
меттік әріптестік келісім бо-
йынша жекеменшік балабақша 
ашуға болады – бәрінің есебін 
жасадық, нәтижесінде сессияда 
облыс бойынша оң шешім қа-
былданды. Барлық аудандарда, 
Қызылорда қаласында жаңадан 
балабақшалар салынды. Сол 
кезде ҚР Президентінің баста-
масымен «Балапан» бағдарла-
масы қабылданып, 2020 жылға 
дейін республикада балабақша-
лармен қамтамасыз ету 100% 
болады деген міндет қойылды. 
Бағдарламаның қабылдануы 
бұл салаға деген бетбұрысты 
күрт өзгертті. Сөйтіп біздің 
еңбегіміз тағы да қайтты. Жа-
саған есебіміз бойынша облы-
ста мектепалды даярлық пен 
балабақшамен қамтамасыз ету-
ді ертерек орындауға барлық 
мүмкіндік болды, бүгінгі күні 
ол орындалды да. 

Әр кезеңнің өз міндет-
тері, алға қойған стратегиялық 
бағыттары бар. Бүгінгі күнгі 
басты міндет Елбасының стра-
тегиялық бағдарламаларын жү-
зеге асыру, Қазақстан Республи-
касы Президенті Қасым-Жомарт 
Тоқаевтың «Сындарлы қоғам-
дық диалог – Қазақстанның 

тұрақтылығы мен өркендеуінің 
негізі» атты халыққа Жолдауы-
ның орындалуын қамтамасыз 
ету, индустриялық-инновация-
лық жобаларды іске асыру, дү-
ние жүзіндегі дамыған 30 ел-
дің қатарына қосылу, өндіріске 
жаңа технологияларды ендіру, 
«Цифр лы Қазақстан» мемле-
кеттік бағдарламасын орындау 
сияқты күрделі міндеттерді іске 
асыру керек. Осындай ауқымды 
міндеттерді орындауға үлес қо-
суға бүгінгі күні жұмыс жасап 
келе жатқан алтыншы шақы-
рылған облыстық мәслихат де-
путаттарының сапалық құра-
мы да, ұйымдастырушылық 
қабілеттері де жоғары деуге 
болады. Құрылыс, ауыл шар-
уашылығы, басқа да күрделі 
салаларға инвестиция салып 
жүрген, әлеуметтік әріптестік 
бағыты бойынша балалар бақ-
шасына, басқа да әлеуметтік ны-
сандарға қаражат бөліп жүрген 
кіші және орта бизнес өкілдері 
бар. 

Қазақстан Республикасы 
жергілікті мәслихаттарының 25 
жылдығына орай өткен шақы-
рылымдардағы жұмысымызға 
шолу жасадық. Қазіргі уақытта 
жұмыс атқарып отырған алтын-
шы шақырылым депутаттары-
ның атқарушы органдарымен 
бірлесіп өздеріне сенім білдір-
ген халықтың мүддесі үшін қыз-
мет етіп, облыс тың экономика-
лық, әлеуметтік дамуына сүбелі 
үлес қосатындарына сенім мол. 

Алмагүл БОЖАНОВА,
Қазақстан Республикасы 

мәслихаттарының 
Құрметті депутаты.

ТІРЛІККЕ ТІРЕК, ӨМІРГЕ ТІЛЕК

Сенім жүгі
Биыл Қазақстан Респуб ликасы мәслихаттарының құ

рылғанына 25 жыл толды. Осы аталған кезеңде жергілік
ті мәслихаттар көптеген игілікті істің ұйытқысы болып, 
облыс тың экономикалық, әлеуметтік, рухани дамуына 
сүбелі үлес қосты. Жергілікті мәслихаттардың 6 шақы
рылымында халық қалаулылары сайланып, сайлаушы
лар алдындағы міндеттерін жүзеге асырып, берген уәдесін 
орындау жолында аянбай еңбек етіп келеді. Біз, IIIIIIV 
шақырылымдағы депутаттар, сол кезеңдегі атқарған 
жұмыс тарымызға қысқаша шолу жасап, оқырмандармен 
бөлісуді жөн көрдік. 

Өзінің 25 жылдық 
тарихында жергілікті 
мәслихат құзыреті тиісті 
заңдарға енгізілген 
өзгерістер мен толықты
руларға сәйкес біршама 
нығайды.

Қазіргі заңдылықтарға 
сәйкес жергілікті мәслихат-
тар мемлекеттік мүдделерді 
ескере отырып, мәселелер-
ге бағытталған шешімдер 
қабылдайды. Оны жүзеге 
асыру шараларын белгілеп, 
барысын бақылайды. Жер-
гілікті өкілді орган ретінде, 
заң жүзінде мәслихаттарға 
берілген үлкен мүмкіндік-
терді депутаттар өз жұмы-
сын күшейтудің заңды құра-
лы ретінде пайдалана алады. 
Атап айтқанда, мәслихаттар 
аймақтың даму жоспарын, 
экономикалық және әлеумет-
тік даму бағдарламаларын, 
жергілікті бюджетті бекітеді. 
Қаржының нысаналы, тиімді 
орындалуын бақылайды, 
яғни, мәслихаттардың жер-
гілікті атқарушы органдары-
ның қаржы секторына ықпа-
лы бар.

Екіншіден, атқарушы 
органдар жетекшілерінің 
есептерін қарау, мәслихат 
шешімдерін орындамаған 
ұйымдардың, мемлекеттік 
басқару органдарының ла-

уазымды тұлғаларын жауап-
кершілікке тарту бойынша 
тиісті органдарға ұсыныс 
бере алады. Кент, ауыл әкім-
дерін сайлайды, аудан, қала, 
облыс әкімдерін сайлауға 
келісім береді.

Мәслихат тиісті аумақ 
әкімдерінің есептерін тыңдау 
жолымен тиісті жергілікті 
бюджеттің, аумақтарды да-
мыту бағдарламаларының 
орындалуын бақылауды жү-
зеге асырады. Әкім ұсынған 
есепті мәслихат екі рет бекіт-
пеген жағдайда депутаттар-
дың жалпы санының кемін-
де бестен бірінің бастамасы 
бойынша әкімге сенімсіздік 
білдіру туралы  мәселе қоя 
алады. Бұл атқарушы ор-
гандарға да ықпалының бар 
екендігін көрсетеді.

Парламент Сенатының 

депутаттарын сайлайды, кері 
шақырып алу тетігі де қарас-
тырылған, яғни, жоғары заң 
шығарушы органдарда да өз 
өкілдері бар деген сөз.

Мәслихат депутатты 
құзы ретіне жатқызылған 
мәсе лелер бойынша ресми 
жазбаша сауалмен әкімге, 
прокурорға және орталық 
мемлекеттік органдардың ау-
мақтық бөлімшелеріне жер-
гілікті бюджет қаржыланды-
ратын атқарушы органдар 
лауазымды адамдарына жү-
гінеді. 

Өзінің ширек ғасырлық та-
рихында жергілікті мәслихат 
депутаттарының  халықпен 
жұмыс жасау шеберлігі де 
шыңдалуда. Мәслихаттар-
дағы «Nur Otan» партиясы-
ның депутаттық фракция 
жұмысы жандануда. Аймағы-
мыздағы мәслихаттардағы 
барлық фракция жетекшілері 
әлеуметтік желіде бір чатқа 
топтастырылған, өзара бай-
ланысы бар.

Жасыратыны жоқ, бұрын 
фракция жұмысы сессия ма-
териалдарын қараумен шек-
телетін. Фракция депутатта-
ры тұрғындарды мазалайтын, 
өткір мәселелерді жиі көтере 
бермейтін. Халықтың өз де-
путаттарына үміт артпайты-
ны да, кейде танымай жата-
тыны да осыдан туындаса 
керек.

Бүгінде фракция жұмы-

сы өз сайлау округтері бо-
йынша қабылдаулар жасау, 
сайлаушылармен кездесулер 
өткізу, фракцияның көшпелі 
отырыстарын ұйымдастыру 
сипатында ауқымын кеңейтіп 
отыр.

Аудан, қала, облыстық 
деңгейдегі елді мекен проб-
лемалары үйлесімді жұмыс-
тар арқылы шешілуде. Бұл 
жерде әрбір елді мекеннің ты-
ныс-тіршілігін тереңдей зерт-
теу, тұрғындармен  кездесіп, 
күрделі мәселелерді талқы-
лаудың орны ерекше. Депу-
таттық фракция жұмысының 
басты мақсаттарының бірі 
– жергілікті бюджет қаража-
тының нысаналы әрі тиімді 
жұмсалуы, оның қалыптасуы 
мен орындалуын бақылау.

Депутаттар тұрақты ко-
миссияларда әрбір мекемеге 
жүктелген бағдарламалардың 
орындалуы мен қаржының 
игерілуін талқылап отырады. 
Мәслихат және мәслихаттар-
дағы «Nur Otan» партиясы-
ның депутаттық фракциясы 
өздеріне заң аясында берілген 
үлкен мүмкіндіктерге қаты-
сты жұмыстарының қарқы-
нын арттыра бермек.

Ибадулла 
ҚҰТТЫҚОЖАЕВ,

«Nur Otan» 
партиясының облыстық 

мәслихаттағы депутаттық 
фракция жетекшісі.

Мәслихат құзыреті артты

Әр жылдары сайланған тұста 
халықтың әл-ауқаты да әртүр-
лі еді. Мәселен,  алғашқы кез-
де өңірдегі өндіріс орындары 
тоқтап, елде тоқырау болып, 
халық арасында жұмыссыздық 
деңгейі көтерілген. Халықтың 
тұрмыс жағдайының төмен 
болғаны соншалықты қара нанға 
зар болған жағдайлар кездесті. 
Депутаттардан көмек сұрай-
тындардың қатары көп болды. 
Жоқ-жұқаға әлеуметтік жәрдем 
көрсету депутаттық міндетіме 
кірмесе де алдыма келген жанға 
қолымнан келгенше көмек бе-
руге тырыстым. Одан жаман 
болғаным жоқ, елдің батасын 
алдым. Бұл жағдай менің ғана 
басымнан өткен жоқ, барлық де-
путаттарда да кездесті. Себебі, 
сол кезеңнің ауыртпалығын бар-
ша жұрт бірігіп көтерді. 

2003 жылдары Қызылор-
да қаласының басты мәсе-
лесі тұрғындарды таза ауыз 
сумен, жылумен, электр қуа-
тымен қамтамасыз ету болды. 

Бұл уақыттарда депутаттыққа 
екінші мәрте сайландым. Ал 
көшені жөндеу, қаланы абат-
тандыру мәселелері күрделі 
болса да бюджет қаржысының 
тапшылығына байланысты оны 
іске асыруға мүмкіндік жоқ 
еді. Осындай келелі мәселе-
лер менің 2007-2012 жылдар-
дағы сайлау алды бағдарламам-
ның негізгі өзегіне айналды.  
Оның орындалуына барынша 
атсалыс тым. 

Жыл өткен сайын халықтың 
тұрмыс жағдайы жақсарып 
келеді. Оны халықпен кезде-
су кезінде де байқадық. Қазір 
бастапқыдай жеке басының не-
месе тұрмысының мәселесін 
емес, көбіне ортақ әлеуметтік 
жағдайлар көтеріледі. Газдан-
дыру, елді мекен тұрғындарын 
медициналық қыз метпен қамту, 
қоршаған ортаның тазалығы, 
жастар тәрбиесі, мүгедектерді 
жұмыспен қамту сияқты мәсе-
лелер бар. Бұлардың барлығы 
кезең-кезеңімен жүзеге асуда.

Мәслихаттың атқарушы ор-
гандармен бірлесе үйлесімді 
жұмыстар жүргізіп келе жатқа-
нына биыл 25 жыл толуда. Осы 
уақыт аралығында елдің мүд-
десін жоғары қойып, халықтың 
әл-ауқатын көтеру жолында 
барынша жұмыс жасауда. Ал-
дағы уақытта да өзіне заңмен 
жүктелген міндеттерді  лайықты 
атқарып, өңірде адам құқы мен 
заңдылықтың, тұрақтылықтың 
және облыстың әлеуметтік-эко-
номикалық дамуына үлесін қо-
сатын болады.

Нұрмұрат ЕРМАНОВ,
ІІV шақырылған 

облыстық 
мәслихаттың депутаты.

Елге қызмет – 
ерге міндет

Мен 1993 жылдан бастап қатарынан төрт шақырылым 
бойы облыстық мәслихатқа депутат болдым. Кейінгі екі 
шақырылымда Жастар ісі, құқық қорғау, спорт және туризм 
мәселелері жөніндегі тұрақты комиссияның төрағасы болып 
сайландым. Бұл – үлкен жауапкершілік. Сол кезеңдерде өзіме 
жүктелген міндеттер мен сенімді ақтай алдым деп ойлаймын.

Қазақстан Республикасы мәслихаттарына – 25 жыл!



Жергілікті өкілді органдардың алғашқы шақы-
рылым депутаттары қызметке кіріскен кез еліміздің 
егемендігі жарияланған уақытпен тұстас келді. Мәс-
лихат депутаттарының сол кездегі іс-қимыл әрекет-
теріндегі басты міндеті – бюджеттегі көлемі шектеулі 
қаржының мейлінше тиімді және мақсатты пайдала-
нуын қамтамасыз ету, халықтың әлеуметтік жағда-
йының одан әрі төмендеуіне жол бермеу, жергілікті 
жердегі проблемаларды қолдан келгенше шешуге 
тырысу болды. Ал бүгінде, жергілікті мәслихаттар, 
қоғамды демократияландыру процесінде халықтық 
биліктің негізгі формаларын қалыптастыр ған жер-
гілікті өзін-өзі басқарудағы маңызды органға айнал-
ды. 

Облыстық мәслихаттың 
ІV-V шақырылымдарында 
№27 Төменарық сайлау окру-
гінен депутат болып сайла-
нып, мәслихаттың экономика, 
қаржы және жергілікті басқа-
ру жөніндегі комиссиясына да 
жетекшілік еттім. Жыл сайын 
облыстық бюджеттің жобасын 
бекіткенде және бюджеттің 
орындалуының қорытынды-
сын қараған сессияларда мін-
детті түрде қосымша баянда-
малар жасап, депутаттардың 
ұсыныстарына сәйкес ескерту-
лер жасалды.

Мен депутат болып сай-
ланған округ Жаңақорған ау-
данының Қаратау беткейінде-
гі 16 елді мекенді қамтитын 
12 ауыл округінде 28 мыңдай 
халық және 13 мыңнан астам 
сайлаушы тұрады. Осы өңір-
ден депутат болған 9 жыл ішін-
де әр ауылда жылына кемінде 
2 реттен болып, халықтың 
мұң-мұқтажын біліп, арнайы 
кездесу, қабылдаулар өткізіп 
жүрдім. Атқарушы биліктің 
белсенді жұмыстарының және 
өзімнің де тікелей араласуым-
ның арқасында округтегі 10 
ауылда жаңа мектеп ғимараты, 
«Бірлік» орта мектебінің қо-
сымша құрылыстары – спорт 
зал, асхана, шеберхана ғима-
раттары пайдалануға берілсе, 

бірқатар ауылдарда клуб үй-
лері, фельдшерлік-акушерлік 
пункттер мен ауыл әкімінің 
кеңсесі салынды. Бесарық 
ауылында 200 орындық «Тау 
самалы» оқушылар тынығу 
орталығы, Сүттіқұдықта 90 
орындық балабақша пайдала-
нуға берілді.

Халық денсаулығының ке-
пілі – таза ауыз сумен қамта-
масыз етуде де айтарлықтай 
жұмыстар бар. «Жиделі» топ-
тық су құбырынан 6 ауыл са-
палы ауыз су алып, 2 ауыл 
бұлақ және жерасты суын 
пайдаланса, қалған ауылдар 
«Талап-Сырдария» топтық су 
құбырларына қосылуда.

Экономиканың, инф ра құ -
рылымның дамуында авто-
көлік жолдарының маңызы 
зор. Осы мәселені реттеу мақ-
сатында аудан арқылы өтетін 
«Батыс Еуропа-Батыс Қытай» 
көлік дәлізінен барлық округ-
тегі елді мекендерге асфальт 
жол тартылса, Төменарықтың 
тұсынан Сырдария өзенінің 
үстіне қалқымалы көпір са-
лынып, сол жағалауға үздіксіз 
қатынауға мүмкіндік туды. 
Бірлік, Қыраш ауылдарын-
дағы су қоймалары қайта жөн-
деуден өткізіліп, олардың су 
сақтау мүмкіндіктері артып, 
ауыл тұрғындарының көкөніс, 

 бау-бақша, мал азығындық 
шөп егіп алуларына, ауыл 
экологиясының нығаюына оң 
әсер етуде.

Сонымен қатар, елімізде-
гі ауылдық жерге көрсетіліп 
жатқан көмектер Төменарық 
округінде де өз дәрежесінде 
жүргізілді. Осындай көмектің 
арқасында елде көші-қон про-
цесі тұрақталды, демография-
лық өсім бар, жұмыссыздық 
деңгейі біршама төмендеп, 
халықтың әл-ауқатының өсуі 
байқалды.

Облыстық мәслихат де-
путаттары өңір халқының 
жағдайын жақсарту, экономи-
каның өсу қарқынын жедел-
дету, инфрақұрылымды да-
мыту мақсатында әр сессия да 
өзекті мәселелерді көтерді. 
Оның ішінде агроөнеркәсіп 
кешенінің, ауыз су, аяқ судың, 
білім, денсаулық, спорт, мә-
дениет, жұмыспен қамтудың 
түйткілді мәселелері талқы-
ланып, даму жолдары қарас-
тырылды. Осындай кешенді 
жұмыстардың арқасында об-
лыста 3 ауысымда оқитын, 
апаттағы жағдайдағы мектеп-

тер іс жүзінде жойылса, 3-6 
жасар балалардың мектепке 
дейінгі тәрбиемен қамтылуы 
жекеменшік-әріптестік аясын-
да республикада алғашқы бо-
лып, 2015 жылы біздің облыс-
та толығымен жүзеге асты.

Тәуелсіздік жылдарындағы 
өзім куә болған облыстық 
мәслихаттың 5 шақырылы-
мының ішіндегі кейінгі ІV-V 
шақырылымдағы депутаттар 
корпусы принципті, белсен-
ді, өз саласының маманда-
рынан іріктелген. Әсіресе 
С.Имандосовты, И.Тілепті, 
Қ.Әбішевті, Ж.Шәріповті, 
Ж.Кенжебековті, А.Божанова-
ны, Қ.Бисеновті, А.Шома-
новты, Р.Бай назарованы, 
А.Тоғызбаев ты, А.Ерәлиевті 
және т.б. атаған болар едім. 
Өзіммен бірге облыстық 
мәслихатта депутат болған 
әріптес терімнің барлығы дер-
лік мәслихат рөлін арттыруда, 
өмірдің түйткіл мәселелерін 
көтеруде, тиісті органдар 
алдында актуальды болып 
отырған мәселелермен сай-
лаушылардың жанайқайын 
батыл да байыпты айта оты-
рып, оң нәтижелерге қол жет-
кізуге жұмыстар атқарды дей 
аламын. Елдегі халықтың да, 
сайлаушылардың да ойынан 
шыққаннан болар, бірқатар 
депутаттар 2-3-4 шақырылым 
бойына халық қалаулылары 
қатарынан көрінді. Бұл де-
геніміз сайлаушылардың де-
путатқа деген үлкен сенімі деп 
түсінемін.

Қалқазбек ӘЖІБЕКОВ, 
облыстық мәслихаттың 

ІV-V шақырылымы 
депутаты, 

Қазақстанның еңбек 
сіңірген қайраткері.

Мен 2007 жылға дейін жергілікті мемлекеттік билік 
жүйесінің қаржы саласында басшылықта болып, жыл 
сайын облыстың негізгі қаржы құжатын мәслихатқа 
бекітуге ұсынуға қатыссам, кейінгі 9 жылда депутат 
есебінде биліктің ұсынған бюджетінің жобасын зерде-
леп, сайлаушылардың өтініштері мен ұсыныстарының 
ескерілуіне мән бердім. Облыстың барлық өңірлері мен 
салаларының дамуына бағытталған шараларды қаржы-
ландыруды қамтамасыз етуге көңіл бөлдім.

Халық қалаулысы деген абы-
ройлы мәртебенің салмағын 
ауырсынбай арқалап келе жатқан 
депутаттар жұмысымен жақын 
таныспын десем болады. Себебі 
мен де ІV, V шақырылымдардың  
депутаты болдым. Сол V шақы-
рылымда 2014 жылы 12 желтоқ-
санда облыстық  мәслихаттың 
кезекті XXXIII сессиясында 
Қызыл орда облысы мәслихаты-
ның хатшысы болып сайландым. 
Осылайша өзімнің депутаттық 
міндеттеріммен қатар мәслихат 
жұмысын үйлестіріп отыру қоса 
жүктелді. Жалпы депутаттық үл-
кен мектеп болды. Өйткені өмір-
де көрген-түйгені мен тәжірибесі 
мол, өзіндік азаматтық ұстаны-
мы бар Алмагүл Божанова, Жа-
рылқасын Шарипов, Бекмырза 
Еламанов, Қалқазбек Әжібеков, 
Самұрат Имандосов, Өмірбек 
Жүсіпов, Тоғыс Жұмашов, Әлима 
Әбдіхалықова, Қылышбай Бисе-
нов, Нұрмұрат Ерманов, Райкүл 
Байназарова, Ибайдулла Тілеп, 
Сейітқали Алшынбаев секілді 
азаматтармен бірге өткіздім. Біз 

жас ерекшілігімізге, мамандығы-
мызға, лауазымдық қызметімізге 
қарамастан, бір кемедегі жан-
дар секілді жұмыс жасадық. Ол 
кісілерден көп нәрсе үйрендім, 
әлі күнге дейін ақылдасып, пікір-
лесіп отырамын.

Халық қалаулылары билік 
пен елдің арасын жалғастыратын 
алтын көпір десек, өңіріміздегі 
өзекті мәселелердің шешілуіне 
атсалысып, өздеріне сенім білдір-
ген халықтың мүддесі үшін қыз-
мет етіп, аймақ дамуына сүбелі 
үлес терін қосып жүрген облыс-
тық мәслихат депутаттарының 
еңбегі зор. Олар облысымыз-
дың әлеу меттік-экономикалық 
 да м у ына бағытталған шешім-
дерді қабылдап қана қоймай, Ел-
басы Жолдауларындағы міндет-
телген тапсырмалардың, елімізде 
қабылданған түрлі бағдарлама-
лардың уақытылы әрі сапалы 
орындал уын қадағалап, аймағы-
мыздың дамуына әсерін тигізетін 
ұсыныс-пікірлерін ашық айтып 
келеді.

3-6 жастағы балаларды бала-
бақшамен қамту, үш ауысымдағы 
мектептер мәселесін шешу, бар-
лық ауылдық елді мекендерді 
денсаулық сақтау ұйымдарымен 
қамту, инно вация лық индустрия-
лық кәсіпорындар қатарын көбей-
ту секілді жұмыстарды ерекше 
атап өтуіміз керек. 

«Қазақстан Республикасын-
дағы жергілікті мемлекеттік 
басқару және өзін-өзі басқару ту-
ралы» заңға өзгерістер енгізіліп, 
депутаттардың халық алдында 
есеп беруі жолға қо йылды. Қазір 
халық қалаулыларының сайлау-

шылар алдындағы есеп беру жи-
налыстарына елді мекен тұрғын-
дары бұрынғыдан да белсенді 
қатысып, көкейтес ті мәселелерді 
көтеріп, оларды шешуге үміт ар-
тып келеді. 

Жергілікті мәслихаттарда 
«Nur Otan» партиясы атынан 
сайланған депутаттарымыздың 
басын біріктіретін депутаттық 
фракция жұмыс жасайды. Қазан 
айында Елбасы-Тұңғыш Прези-
дент, «Nur Otan» Партиясының 
Төрағасы Н.Назарбаевтың төраға-
лығымен Үкіметтің, «Nur Оtаn» 
партиясы мен оның Парламент 
Мәжілісіндегі фракциясының 
мүшелері қатысқан кеңес өтті. 
Сонда Елбасы «Nur Оtаn» парти-
ясының Парламент Мәжілісі мен 
мәслихаттардағы фракциясының 
жұмысына тоқталып, партия-
ның рейтингі барлық деңгейдегі 
депутаттардың жұмыстарының 
нәтижесінде қалыптасатынын ай-
тып, бірқаттар міндеттер қойды. 
Әрине, бұл міндеттерді біздің де-
путаттардың өз деңгейінде орын-
дайтындығына сенім мол.

Ендеше осы ширек ғасырға 
жуық уақыт ішінде қалыптасу, 
орнығу кезеңдерін өткеріп, қазір 
өрлеу кезеңі үстінде жұмыс жа-
сап келе жатқан облыстық мәсли-
хат ұжымын 25 жылдық мерейто-
йымен шын жүректен құттықтап, 
ел игілігі жолындағы еңбектеріне 
табыс тілеймін.

Ақмарал ӘЛНАЗАРОВА,
«Nur Оtаn» партиясы 

облыстық филиалы 
төрағасының бірінші 

орынбасары.

Мен Сырдария ауданы 
мәслихаттар депутаттары 
жиналысының депутаты 
ретінде хатшылық қызмет-
ке сайланып, қызметімді 
алғаш қылардың бірі болып 
бастағанмын. 1995 жылғы 
тамызда қабылданған 
Конс титуция да жергілікті  
мемлекеттік басқарудың 
негіздері, жергілікті өкілді 
және атқарушы органда-
рының әлеуметтік рөлі мен 
функциялары нақтыланды. 
Жергілікті өкілді органда-
рының «мәслихаттар де-
путаттарының жиналысы» 
деген атауы «мәслихат» 
болып өзгертілді. 2001 
жылғы қаңтарда қабыл-
данған  «Қазақстан Респуб-
ликасының жергілікті 
мемлекеттік басқару және 

өзін-өзі басқару туралы» 
Заңы өкілді орган тәртібін, 
депутаттардың құқықтық 
жағда йын айқындай түсті. 
Бүгінде жергілікті өкілді 
органдар – мәслихаттар-
дың алдында күрделі де 
жауапкершілігі мол міндет 
жүктелген. Олар жергілікті 
мүдделер тепе-теңдігінің 
сақталуын қамтамасыз 
ете отырып, көкейкесті 
мәселелердің шешілуіне 
қоғамдастықты кеңінен 
тарту арқылы азаматтық 
келісім мен халықтың ерік-
ті белсенділігін арттыру-
дың мызғымас негізінің қа-
лыптасуына бағытталған. 

25 жылдық мерекеге 
орай, өзімнің азды-көпті 
тәжірибеме сүйене оты-
рып айтарым, мәслихат-
тың ел алдындағы беделін 
көтеретін, елге жақын-
дата түсетін тетіктің бірі 
– тұрақты комиссиялар 
жұмысының пәрмен-
ділігін арттыру керек. 
Осы ұтымды жұмыс тың 

алғашқы бастамасын ен-
гізген қатарынан үш шақы-
рылымның депутаттары, 
ІІ және ІІІ шақырылым-
ның хатшысы «Құрметті 
депутат» белгісінің иегері 
Алмагүл Божанова болды. 
Мәслихаттағы тұрақты 
комиссия лар жұмысының 
көшпелі отырысына үл-
кен мән беріп, хатшылар 
арасында сабақтас тықты 
жалғаса білген үшінші 
шақырылымның депута-
ты, облыстық мәслихаттың 
хатшысы Ақмарал Әлназа-
рова болатын. 

Ардагер депутаттардың 
игі ісін жалғас тырушы ха-
лық қалаулыларының ел 
дамуы жолындағы жұмыс-
тары жандана берері сөз-
сіз.  Мәслихаттардың 25 
жыл дық мерекесі тағы да 
құтты болсын!

Мэлс 
ҚОСМАМБЕТ,

облыстық мәслихат 
аппаратының 

ардагері.

БОЛҒАН ШИРЕК ҒАСЫР
Билік пен бұқараның 
алтын көпірі

Әр мемлекеттің бастауында билік пен халықтың арасын 
жалғастырып тұратын белгілі топтар болады. Мемлекет басшы-
сының идеясын қолдап, қабылданып жатқан түрлі бағдарлама-
лардың өміршеңдігіне үлес қосатын биліктің өкілді органдары-
ның бірі – мәслихат.

Халыққа қапысыз 
қызмет үлгісі

Тарих қойнауына еніп бара жатқан 2019 жыл 
республикадағы барлық деңгейдегі мәслихаттар үшін 
ерекше болды. Мәслихаттар ширек ғасыр жасап, 
томағасын алған қырандай көкке самғап, әбден 
ширап, тартынбай қыз мет етуге лайықты жасқа 
келгендей. Құтты болсын! 

Мызғымас негіз 
қалыптасты

Ақылдастық алаңына айналды

Өкілетті орган ширек 
ғасырда әлеуметтік орта-
мен өзара тіл табысып, 
халықтың талап-тілек, 
ұсыныстарын тыңдап, 
атқарушы билік пен әлеу-
меттік ортаның арасын-
дағы ақылдастық алаңына 
айналды. Ал депутаттар 
азаматтық қоғам құрудың 
бірден-бір бастамашыла-
ры болып келеді. 

Түптеп келгенде, 
билік органдарының қай 
тармағының да көздей-
тіні – халықтың тұрмыс 
сапасын арттыру. Осы 
уақыт ішінде қоғамдық 
талқылау өзегінен өткен, 
тұрғындардың сұраны-
сынан туындаған көпте-
ген мәселелер жергілікті 
мәслихаттардың ық-
палымен өз шешімін та-
уып келеді.

VІ шақырылымдағы 

қалалық мәслихаттың 
депутаттар корпусы ха-
лықтың тұрмыс-тіршілігі 
үшін ең бірінші қажет-
тіліктерді маңызды ба-
сымдық ретінде қарап, 
оның ішіне әлеуметтік са-
лаларды қолдауды алғы-
шарт ретінде ұстанып ке-
леді. Бұл ретте халықтың 
тұрмыс сапасын артты-
рудағы бірінші кезекте 
тұрған жұмыспен қамту, 
шағын және орта бизнес-
тің дамуына ықпал ету, 
білім, денсаулық, өнер, 
мәдениет, спорт салала-
рын дамыту, жастар мәсе-
лелері, діни экстремизм 
мен терроризмге қарсы 
іс-қимылды құру, қаланың 
туристік әлеуетін арттыру, 
төтенше жағдайлардың 
 алдын-алу мәселелері  қа-
лалық мәс лихат сессияла-
рына шығары лып, аталған 

салалардағы кейбір өзекті 
мәселелердің шешімін 
табуына ықпал жасалып 
келеді. 

Сонымен бірге, қа-
лалық мәслихаттың жұ-
мысын ұйымдастыру 
шараларын зерделеу ба-
рысында 2019 жылғы де-
путаттардың сайлаушы-
лармен кездесулерінде, 
жеке қабылдауларында 
көтерілетін шағымдардың 
87 проценті коммуналдық 
саладағы мәселелерге қа-
тысты екендігі анықталып 
отыр. 

Барлық ұсыныстардың 
артында сайлаушылардың  
қажеттіліктері мен мүдде-
лері тұрғанын ескере келе, 
депутаттық корпустың 
жергілікті атқарушы ор-
гандармен өзара бірлесіп 
жүргізген нәтижелі жұ-
мыстарының арқасында 

жыл көлемінде жоғарыда 
аталған өтініштердің 47 
процентінің орындалуы-
на қол жетті. Қалған ұсы-
ныстардың орындалуы 
қаржыны және уақытты 
қажет ететініне байланыс-
ты тұрақты бақылауға 
алынған. Осы сынды 
мәслихаттар ықпалымен 
шешімін тапқан ауқымды 
мәселелерді мысал ретін-
де келтіруге болады.  

Сайланбалы жергілікті 
өзін-өзі басқару органда-
ры 25 жылдық   тарихи 
белесін сәтті жүзеге асы-
рып,  өміршеңдігін  дәлел-
деді. Алда әлі жарқын 
істер мен жаңаша жоспар-
лар күтуде. 

Қазақстанның Тұңғыш 
Президенті-Елбасы  Нұр-
сұлтан Назарбаевтың төр-
ағалығымен өткен «Nur 
Otan» партиясының саяси 
кеңесі бюросында мәс-
лихат сайлауына сапалы 
да йындалудың маңызын 
атап өтті. «Заңнамаға 
былтыр енгізілген өзгері-
стерге сәйкес, мәслихат-
тардың келесі сайлауы 
Мәжіліс сайлауы сияқты 
алғаш рет партиялық 
тізім бойынша өтеді. Біз 
жеңіске жетуді және ұзақ 
мерзімді саяси көшбас-
шылықты көздеп отыр-
мыз» деді Қазақстанның 
Тұңғыш Президенті.

Бұл бағытта қоғамның 
сеніміне селкеу түсірмей-
тін, елдігімізді, мемле-
кеттігімізді асқақтататын, 
бұқараның базынасына 
құлақ түретін, өкілет-
ті орган рөлін, мәслихат 
пәрменін арттыратын 
депутаттар корпусының 
орнықты жұмысы, жү-
йелі тірлігі сара жолды 
жалғастыра беретіні-
не сенемін. Әділдік пен 
тұрақтылықты, ашықтық 
пен жариялылықты негіз 
еткен қоғамда саяси нау-
қандардың да өз деңге-
йінде өткізілетініне уақыт 
төреші болмақ. 

Қазақстан Республи-
касы мәслихаттарының 
құрылғанына 25 жыл толу 
мерейтойымен барша 
жерлестерді және  салада 
еңбек етіп келе жатқан  
әріптестерімді   VІ шақы-
рылымдағы Қызылорда 
қалалық мәслихаты де-
путаттарының атынан 
құттықтаймын! Алдағы 
уақытта да елімізді өркен-
дету жолындағы жергілік-
ті атқарушы органдардың 
еңбегі табысты бола бер-
сін.

Роза БОХАНОВА,
Қызылорда қалалық 

мәслихатының 
хатшысы.



«Қыз болса да, ұл болса 
да «Қаршыға» деп ат 
қоямын»

– Мен қарапайым малшы отба-
сында дүниеге келіппін. Күнделікті 
күйбең тірліктің ортасында жүріп, 
дүниеге сәби әкелген анам Рсал-
ды тағдырдың бұл сыйын біртоға 
мінезімен, жайбарақат қана қарсы 
алыпты. Желтоқсан айының қарлы 
боранында мал жайлап жүріп бо-
санып қалған анам аса бір күтімді, 
ерекше мәпелеуді сұрамапты. Сәби-
ге аналық мейірімін төгіп, жанына 
жылу құюды ғана білген көрінеді, 
– дейді кейіпкеріміз сол бір қайта 
оралмас балалық шағын еске алып. 
– Есейе келе, әкемнің өте әңгімешіл, 
көнекөз қариялардан естігендерін 
көкірегіне түйе білгені, қазақ әде-
биетінің бағыт-бағдарын па йымдай 
алатыны маған көп әсер етті. Былай-
ша айтқанда, «журналист» маман-
дығын таңдауыма әкемнің ықпалы 
мол болды.

Иә, десе дегендей, кейіп-
керіміздің әкесі Құрмаш ақсақалдың 
өте ескі әңгімелерді майын тамыза 
айтатын әңгімешілдігі, жыр-дастан-
дарды жыр лап, көне кітаптарды жи-
науы, оны өз бетінше төте, араб тіл-
дерінен қазақ тіліне аударып, жаза 
білуі – қаршадай Қаршыға қыздың 
өнерді түсінуіне, бүгінгі болмысы-
ның қалыптасуына көп ықпал етеді. 
Ол кісінің есте сақтау қабілеті – жа-
дының күштілігі, шежіре, тарихи 
әңгімелерді көп білетіні, қай тақы-
рыпқа ой қозғаса да тыңдаушысын 
баурап алатыны үлкен мектеп болды.

Айтпақшы, «Қаршыға» деген 
атты иемденуінің де өзіндік сыры 
бар. Ол дүниеге келетін күні Құр-
маш қарт түс көреді. – «Түсімде 
жаздың әдемі бір күнінде өзен бой-
ында жағалай тігілген ақшаңқан 
үйлерді көрдім. Ол үйлердің маңы 
толған адам. Жұрт өзен бетінде 
ұшып-қонып жүрген қаз-үйректерді 
тамашалап тамсануда. Бір кезде 
сол тыныштықты бұзып, жасын-
дай жарқылдаған бір қаршыға құс 
өзен үстінде әрлі-берлі қанатымен 
ауаны тіліп, құстардың арасында 
ойнақ салды. Құстар оған ығысып 
жол берді. Ол құйындай ұшып келіп, 
сол көріністі тамашалап тұрған көп 
адамның ішінен менің қолыма қон-
ды. Мен оны сипап тұрдым, інім 
Жұмаш оның аяғын байлады. Содан 
ояна келе түсімді: «Еркін өсетін бір 
бақытты бала дүниеге келеді. Қыз 
болса да, ұл болса да атын «Қар-
шыға» қоямын» деп жорыдым», – 
деп еске алады Құрмаш ақсақал бү-
гінде. Сол күні дүниеге келген қыз 
«Қаршыға» атанады. 

Жастайынан ән айтуды ұнатқан 
ол 3-4 жасында әкесінің үйрет-
кенін қонақтарға айтып беріп, олар-
ды таңғалдырады екен. Бойы екі 
құлағынан буы бұрқыраған сары 
самаурыннан аспайтын қағылез қыз 
халық әндерінің бәрін нақышына 
келтіріп айтудан алдына жан салмай, 
ауыл-аймаққа «Құрмаштың әнші 
қызы» деген атпен танылады.

«Алматы «Алтын 
жұлдыз» иегері 
атандырды»

Қаршыға Құрмашқызы кішкене 
кезінен бастап күнделік, шағын әң-
гімелер жазады. Әкесінің жинаған 
шығыс әдебиеттері мен батырлар 
жырын жасынан жаттап өскен қа-
раторы қыз мектепті үздікке бітіріп, 
әл-Фараби атындағы Ұлттық уни-
верситеттің журналистика факуль-
тетінің табалдырығын аттайды. 
Университеттің алғашқы курсын-
да жүргенде-ақ бұрымды қыздың 
балау са жырлары «Жалын» аль-
манағына, «Лениншіл жас» (қазір-
гі «Жас Алаш»), «Қазақ әдебиеті» 
газеттерінде жариялана бастайды. 
Осылайша, көкөрім студент кезінен 
бастап баспасөз беттерінде көрініп, 
өзінің балапан жырларын ұшыра 
бастайды. Сөйтіп, Күләш Ахметова, 
Зайда Елғондиева, Ханбибі Есенқа-
раева, Тұрсынай Оразбаева сияқты 
жетпісінші жылдары әдеби дүрмек-
ке түсіп, өз үндерін шығарып жүрген 
толқынның назарын аударып, елең 
еткізеді.

Жоғары оқу орнын үздік бітірген 
ол сол кездегі бас қала – Алматыда 
23 жыл бойы еңбек етеді. «Қазақстан 

пионері» газетінде, «Қазақстан мек-
тебі» журналында, республикалық 
халық шығармашылығы орталығын-
да қызмет жасайды. Қазақ радио-
сының Балалар мен жастар бас ре-
дакциясында, «Қаламгер» әдеби 
бас редакциясында, «Шалқар» бас 
редакциясында 13 жыл аға редак-
тор болды. Қарашаңырақта өткен 
осынау жылдарын бүгінде ол «өмір 
мектебім» деп сағына еске алады. 
Себебі, бұл өмір мектебінде оған 
қаншама өнер майталмандарымен, 
мемлекет және қоғам қайраткер-
лерімен, еңбек ардагерлерімен, ел 
қалаулыларымен, жас өркен талант-
тармен кездесіп, жүздесудің сәті 
түсті. 

Қандай жағдай болмасын әкесі-
нен өміріне өзек етіп ала білген 
қасиеті – төзімді серік ете білген 
Қаршыға ешқашан мансапқа ұмтыл-
мады. Былайша айтқанда, дәті берік 
болды. Қазақ радиосында қызмет 
жасап жүрген алғашқы жылдары 
еліміздің маңдайалды қаламгерлері-
нен талай мақтау сөз естігенде де 
асып-таспады. Қаншама рет жоғары 
қызметтер ұсынса да оған қадам бас-
пады. Табиғаты солай жаратылған-
дықтан ба, біреуді жұмсағаннан гөрі, 
сол жұмысты өзі атқарғаны көңілге 
сенім ұялатты.

Қазақ радиосының әскери-па-
триоттық тәрбие бағытындағы «Ақ-
сауыт» радиожурналы үшін Прези-
дент әрі Бас қолбасшы Нұрсұлтан 
Назарбаев тан сұхбат алды. Кілең 
мықты, «сен тұр, мен атайын» дейтін 
қаламгер, ақын аға-апаларының ор-
тасына кейін келіп қосылса да, қала-
мының қарымын танытқан Қаршыға 
Есімсейітова көп ұзамай Қазақстан 
Журналистер Академиясының «Ал-
тын жұлдызымен» марапатталды. 
Журналистикаға жанкешті еңбек 
сіңіріп келе жатқан қарымды қа-
ламгердің Қазақ радиосында еңбек 
еткен тұста Журналистика акаде-
миясының «Алтын жұлдыз» иегері 
атануы – оны өзге әріптестерінен 
даралап, журналистиканың қай са-
ласында да құлашын жая қалам 
тербейтін шоқтығы биік майталман 
маман екенін айқындады. Ұлтымыз-
дың небір ірі тұлғаларымен қызмет 
бабында сапарлас, дәмдес-тұздас 
бола жүріп, олар жайлы жасаған ар-
найы радиохабарлары бұл күнде Қа-
зақ радиосының «Алтын қорында» 
сақтаулы.

Елбасы алдындағы 
тапқырлық

Журналист қызмет барысында 
көп адаммен кездеседі. Есінде ұзақ 
жылдар бойы сақталатын жайттар 
да болады. Қаршыға Құрмашқызы 
журналистік қызметі барысында 
Елбасы Нұрсұлтан Әбішұлынан екі 
рет сұхбат алды. Сірә, осындай тари-
хи оқиға ешқашан ұмытылмаса ке-
рек-ті. Соның бірі былай өрбіген еді.

Бұл 1994 жыл болатын. Кейіп-
керіміз Қазақ радиосында жастарға 
арналған «Ақсауыт» радиожурна-
лын жүргізетін. Бір күні Қорғаныс 
минис трлігінің баспасөз хатшысы 
радиоға хабарласып, әскери жат-
тығу өтетінін, оған Бас қолбасшы 
қатысатынын, бұқаралық ақпарат 
құралдары өкілдерінің ішінде оның 
да бар екендігін айтады. Белгіленген 
уақытта жаттығу өтетін жерде бола-
ды.

Сақадай сай тұрған әскери бөлім-
шелер жаттығуды бастап кетті. Жаяу 
әскерлер, танкілер, ұшақтар бірі-
нен кейін бірі әп-сәтте тып-тыныш 
жатқан полигонды ұрыс даласына 
айналдырып жібереді. Қым-қуыт 
«соғыс» даласынан тікелей эфир-
де репортаж жүргізуде. Журналист 
қауымы жаттығу біткен соң, сұрақ 
қою ға дайын тұр.

Елбасы жас тәуелсіз мемле-
кетіміздің болашағы, мызғымас 
беріктігі, қауіпсіздігі жолында жас-
тық жігерін көрсетіп келе жатқан 
жауынгерлерге өз алғысын білдіре 
келе, сая си мәні бар мәселелерге 
тоқталады.

Тілшілер дайындап келген 
сұрақтарын қойып та үлгермейді. 
Себебі, Елбасы жиында сөз сөйлеу 
барысында барлық тақырыпқа кеңі-
нен тоқталды. Қаршыға да қоятын 
сұрағына Елбасының сөйлеген сөзі-
нен жауап алып үлгереді. Нұрсұл-
тан Әбішұлы ер жігіттердің ішіндегі 
жалғыз журналист қызға қарап:

– Қандай сұрақтарың бар? – дей-
ді.

– Қазақ радиосы. Жастар редак-
циясынан. Нұр-аға, мына әскери 
киім өзіңізге жақсы жарасады екен. 
Біз әскери мемлекет емеспіз, қара-
пайым халық неге әскери киім киіп 
алған деп ойлайды, соны түсіндір-
сеңіз? Екінші сұрағым, осы киіміңіз 
жас мемлекетіміздің сарбаздарының 
әскери киім үлгісіне негіз бола ала 
ма? – деді барынша сабырлы қал-
пымен. 

Жаңа ғана ресми қалыпта тұрған 
Елбасы кенет күліп жіберді. Киімін 
бір шолып өтіп, пилоткасын жөндеп 
қойды. Риясыз күліп алып: 

– Бұл – Президенттің формасы. 
Бас қолбасшы болғандықтан мен 
өзіме әскери дәреже бере алмаймын. 
Полковникпін. Иығымда – елтаңба, 
сол қолымдағы белгі – еліміздің туы. 
Матасы өзіміздің Қарағандыныкі. 
Жылдың қай мезгіліне де ыңғай-
лы. Су өтпейді, жылы, созылмайды. 
Ұстап көруіңе болады, – деді күліп.

– Журналист үшін тапқырлық, 
аяқ астынан шешім қабылдай білу 
аса қажет. Тікелей эфирлерде жан 
алып, жан беріскен талай сәттер 
бастан өтті ғой. Бұл – менің маман-
дығымның ерекшелігі деп білемін, – 
дейді қаламгер бұл тұрғыда.

«Сыр толқындары өзі-
не тартты»

Сол кездегі бас қалада жүрсе де, 
туған жері – Сыр еліне жүрегі әр-
кез ауып тұратын. Сыр толқындары 
өзіне тартатын. Адам баласы үшін 
«Жазмыштан – озмыш жоқ» деген 
ұғым қағидаға айналған. Кейіп-
керіміз Алматының қақ ортасындағы 
үй-жа йын, Қазақ радиосындағы қыз-
метін, студенттік жылдардағы доста-
рын, шығармашылық ортаны бір-ақ 
күнде туған елдің ыстық құшағы-
на ауыстырып, Сырға оралды. Осы 
іске бармас бұрын ол ұзақ ойланды. 
Бәрін таразыға салды. Алматыны 
қимайтын шығармын деп ойлаған әу 
баста.

«Сендер – орта буын журналист-
сіңдер. Біз – аға буынбыз. Мына кей-
інгі жастарды тәрбиелеу – сендердің 
міндеттерің емес пе?» деп кейіді 
оның елге кететінін естіген Қазақ 
радиосы ардагерлерінің бірі Төрехан 
ағай. 

Қаршыға Есімсейітова – жур-
налис тиканы ә дегеннен Шиелі ау-
дандық газетінен бастаған адам. 
Журфакқа дейін. Ал журфактан кей-
ін Қазақ радиосында жұмыс жасады. 
Ұзақ жылдар балалар редакциясын-
да болды, яғни, желкілдеп өскен 
құрақтай жеткіншектерге арналған 
хабарлар әзірлеп, жүргізді. Есін 
білетін ересектерге, айтқаныңды 
ұғатын үлкендерге, саясатты түсі-
нетін сұңғылаларға емес, бал тілді 
балаларға, пәк жүрек, періште көңіл 
кішкентайларға, мектеп партасын-
дағы шәкірттерге арналған дүние-
лерді дайындау қиынның қиыны. Бір 
қарағанда бұл тірлік оп-оңай болып 
көрінуі мүмкін. Ал бірақ баланың 
ұғым-түсінігіне, дүниетаныма сай 

сөйлеп, жазу жай жорналшының, қа-
лам ұстаған екінің бірінің қолынан 
келе бермейді. Бейнеті шаш етек-
тен бұл шаруаны біздің Қаршыға 
еңсерді. Табандылығының, ізденім-
паздығының, еңбеккештігінің арқа-
сында. Еңсергені сол – оңтайына 
келген бұл жұмысты журналист бар 
ынта-ықыласымен қызыға, сүйсіне 
жүріп атқарды. Нәтижесінде, жыл-
дар жылжи келе радиотыңдарман-
дардың сүйікті тілшісіне айналды. 
Есімі елге әйгіленді. Осынау жемісті 
еңбегі еленіп, 1997 жылы алғашқы-
лардың бірі болып республикалық 
телерадио академиясының «Алтын 
жұлдызын» иеленді. Қаршығаның 
туған жеріне оралып, облыстық те-
ледидарға жұмысқа тұруы арнадағы 
талантты телемамандар қатарын 
толықтыра түсті. Қай кезде де ты-
ным таппайтын Құрмашқызы «Жыр 
ошақ», «Өлең – сөздің патшасы», 
«Руханият», «Көкжиек», «Алтын 
қазық», «Мирас», «Ақсарай», «Кө-
ненің көзі – тарихтың өзі» деп ата-
латын хабарлар жасап, көрермендер 
назарына ұсынды. Тарих демекші, 
Қаршығаның Сыр өңірінің, жалпы 
қазақтың тарихи тұлғаларын наси-
хаттап, ел жадында жаңғыртудағы 
еңбектері өз алдына бір төбе», – деп 
жазады танымал журналист Несібелі 
Рахметова өзінің әріптесі туралы.

Осылайша Алаштың анасы 
атанған кіндік қаны тамған жері Сыр 
бойына оралған тәжірибелі журна-
лист Қызылорда облыстық телеар-
насына редактор болып орналасты. 
Облыстық радио сол жылдары жа-
былып жатқан болатын. Тележур-
налист ретінде де аз ғана уақыттың 
ішінде өз ісін дөңгелентіп әкетті. 
Оның бұған дейін баспасөз бен ради-
ода жинаған мол тәжірибесі телеар-
надағы жұмысында әдемі жалғасын 
тапты. Қашаннан көпшіл, кеңпейіл-
ді, бауырмал Қаршығаға телевизи-
ялық хабарлар дайындау да, түсіру 
тобымен тіл табысу да қиынға соққан 
жоқ. Облыстық телеарнаға қызметке 
орналасқан алғашқы айда-ақ оның 
жасаған тікелей эфирдегі сұхбатта-
ры, деректі фильмдері мен сериялы 
хабарлары өз көрермендерінен жоға-
ры бағасын алып үлгерді. Ол баста-
пқыда балалар, жастар тақырыбын-
дағы хабарлар жүргізсе, кейіннен 
ұлттық, пат риоттық тәрбие беретін 
әскери тақырыптарды да қозғады. 
«Алтынқазық» хабарын жүргізіп, 
ел дамуындағы айшықты істердің 
жаршысы бола білді. «Өзекжарды» 
бағдарламасында облыстағы өзек-
ті проблемаларды бүкпесіз көтерді. 
Сөйтіп, журналистиканың бұл сала-
сында да оның бағы жанып, мерейі 
үстем болды.

Туған жерінің тарихын 
түгендеген

Кейіпкеріміздің бойындағы туған 
жерге деген махаббаты ел-жер та-
рихын зерттеуге ұласты. Қазақ 
халқының тарихын бір кісідей жатқа 
біліп, майын тамыза әңгімелейтін 
шежіреші әкесінен бала кезден са-
насына сіңіре өскен аңыз-әңгімелері 

мен тарихи оқиғалары болашақта 
Қаршығаның кез келген ер азамат-
тың қолынан келе бермейтін істерді 
тындыруына себепші болды. Сана-
сында жатталған үш жүздің алғаш 
бас қосқан ХV ғасырдан қалған 
жәдігері «Таңбалы тас» туралы де-
ректі фильм түсіруге қол жеткізеді. 
Бетпақ даланың төсінде Жәнібек 
ханның «Хан жайлауы» атанған жер-
дегі «Қаратұз» көлінің маңындағы 
«Таңбалы тас қа» жету үшін демеу-
ші тапты. Осы жердің мән-жайын 
жақсы білетін, кезінде 1981 жылы 
Бек Ыбыраев басшылық жасаған 
экспедицияға жол көрсеткен әкесі 
– Құрмаш Есімсейі тов ақсақалды 
басшы етіп, сапарға шығады. Сол 
заманның көзіндей болып 82 таңба 
қалған қазақ тарихындағы теңдесі 
жоқ тарихи мекенге ескерткіштерді 
қорғау мекемесінің басшысы, Қа-
зақстанның еңбек сіңірген артисі, 
марқұм Шайтұрсын Әбді баев та 
бірге барады. Есімсейітованың қай-
сарлығының арқасында осы сапар 
сәтті болып, келер ұрпаққа тағы бір 
тағылымды дүние мұраға қалдыры-
лады. Осы түсірілген тарихи деректі 
фильм кейіннен басқа да облыстар-
дың қызығушылығын тудырды. Рес-
публикалық телеарналардан бірнеше 
мәрте көрсетілді. Тарихи тақырып-
тағы алғашқы деректі фильмімен-ақ 
есімі Сыр елінен асып, басқа облы-
старға жеткен Қаршығаның қала-
мынан бұдан кейін туған түбі бір 
түркінің ортақ бабасы – Қорқыт 
жайлы «Қорқыт», Алаштың ардақты 
ұлы туралы «Мұстафа Шоқай» 
фильмдері де көзі қарақты көрер-
мендер мен зия лы қауым өкілдері 
тарапынан жоғары бағаланды. Жа-
лаңтөс баһадүрдің 430 жылдығына 
арнап 2006 жылы түсірген 3 бөлімді 
хабары да сәтті шықты. Самарқан-
ды 30 жыл бойы билеген Жалаңтөс 
баһадүр жайлы деректі фильм түсіру 
мақсатында көршілес Өзбекстанға 
сапар шекті. Ташкент-Самарқан-На-
уаи-Нұрата сапарында тағы бір құн-
дылықты туған еліне ала келді. Нұра-
тадағы Әйтеке би жатқан Сейітқұл 
әулие зиратын таспаға түсіріп, тағы 
бір қазынаның шетін ашты. Осы 
сапардан соң «Әйтеке бабамыздың 
жатқан жері белгісіз екен» деген ел 
ішіндегі қауесет ыдырап, оның ұр-
пақтарының арасында әйгілі Әйтеке 
биге кесене орнатуға қозғау салын-
ды. Сөйтіп, бұл жолы да қайырымды 
істің басы-қасынан табылады.

Мұнан кейін де Нұратаға екі рет 
жолы түсті. Соңғы сапарында ол 
Сейітқұл әулие мен Әйтеке би ке-
сенесінің ашылуына еңбегі сіңген 
қайраткер ретінде қатысты. Осы сал-
танатқа қонақ ретінде қатысса да, 
қолынан микрофонын тастамаған ол 
«Даналық ізімен» атты екі бөлімнен 
тұратын хабарды Сыр көрермендері-
не тарту етіп қайтты. Бұған «Сыр 
өңірінің тұлғалары» және «Алаштың 
ардақтылары» атты әрқайсысы он 
фильмнен тұратын деректі топта-
ма-телебаянды қосып айтсақ, осы-
ның бәрі аса ауқымды да жауапты 
іс, қыруар еңбек екендігі салмақтана 
түседі. Туған жерінің тарихын түген-
деген хабарлары оның «Туған өлке» 
бағдарламасында жалғасын тапты. 
Атан түйеге жүк болардай осынша-
лық шаруаны тындырып үлгерген  
нәзік жанның қайтпас қажыр-қай-
ратына, шыдамдылығына қалайша 
қайран қалмассың?!

Өмірін өлеңмен өрген, 
әнмен көмкерген

Тағы бір айта кетерлігі, жеке 
шығармашылығы журналистиканың 
ығында қалып қойғанымен, әдеби 
ортадан алшақтаған жоқ. Сыр елінің 
құрметті ақыны, өзінің сүйікті қа-
ламгер апасы Қатира Жәленова ның 
сөзімен айтсақ, «ол мықты журна-
лист қана емес, мықты ақын да». 
Оның «Қарлығаш» жыр-топтама-
сынан бастау алған шығармалары 
«Аңсаған атамекенім» атты жыр 
жинағы арқылы оқырман қауымның 
ыстық ықыласына бөленді. Кезінде 
1994 жылы «Атамұра» баспасынан 
10 мың данамен жарық көрген жыр 
жинағындағы жастардың да, есей-
іп ел ағасы атанған жандардың да 
жүрек қылын шерткен жырлары жас-
тығының астында, қойын қалтасын-
да, жазу үстелінде, тіпті, малшы мен 
егіншінің қонышында жүріп оқитын 
кітабына айналды. Сол жылдар жұ-
мыстан қысқарған ерлер үйде, ала 
дорба асынған әйелдер түзде жүрген 
өте бір ауыр кезең екенін әлі күнге 
дейін ешкім ұмыта қойған жоқ. Соған 
қарамастан Алматыдан ақын құрбы-
сы Гүлнар Шәмшиеваны ертіп келіп, 
Сыр жұртшылығы алдында тұңғыш 
жинағының тұсаукесерін жасады. 
Сұраныс азайып тұрған тұста 10 мың 
данамен кітап шығарған оның тәу-

екелшіл қажыр-қайратына сырбой-
ылықтар қатты сүйсінді.

Қазақстан Жазушылар және Жур-
налистер одағының мүшесі Қ.Есім-
сейітованың бұдан кейінгі лирикаға 
толы сырлы өлеңдері «Жалын» аль-
манағында, «Отан деп соққан жүрек-
тер», «Тұмар», «Жүректегі жауһар-
лар», «Киелі Сыр» жинақтарына, 
«Сырдария кітапханасының» 200 
томдық сериясына енді. 2015 жылы 
Мәдениет және спорт минис трлігінің 
«Әдебиеттің әлеуметтік маңызды 
түрлерін басып шығару» бағдарла-
масы бойынша «Ұмытпа мені», «Та-
усылмайтын жол», «Менің әлемім» 
және «Боз даланың үні» атты өлең-
дер мен әңгімелер жинағы жарық 
көрді.

Журналистік сапармен Вьетнам, 
Өзбекстан, Москва, Қырым, Укра-
ина, Грузия және Қытай секілді 
алып мемлекеттерге табаны тиген 
Қаршыға Құрмашқызы 2009 жылы 
өзінің 50 жылдық мерейтойына 
орай Қызылорда қаласында «Ара-
сынан сені көрем ақ нұрдың...» атты 
жеке шығармашылық кешін өткізді. 
Оған жиналған облыс басшыла-
рынан бастап қарапайым қызылор-
далықтардың санында шек болмады.

Кеште сырбойылықтар Қар-
шығаның бұрынғы «Алтын жұлды-
зына» тағы бір «алтын» қосылға-
нының куәсі болды. Мерейтойға 
арнайы келіп қатысқан «Бейбітшілік 
әлемі» халықаралық қазақ шығар-
машылығы бірлестігінің президенті 
Әбді-Әлі Нұрманов оған «Баспасөз 
саласындағы ерен еңбегі үшін «Ал-
тын медалін» тақты. Бұл алтын ме-
даль «Жалаңтөс баһадүр», облыстың 
70 жылдығына орай берілген «Облы-
стың дамуына қосқан үлесі үшін», 
«Әйтеке би», «Қазақ хандығына 550 
жыл», «ҚР Тәуелсіздігіне 25 жыл» 
медальдарының қатарын толықтыра 
түсті. Қаршығаның Сыр еліне төккен 
тері жарқыраған медальдармен ғана 
өлшенбесі хақ. 

Жазудан бөлек, қажет тұста об-
разға еніп, нысанаға алған кейіпкерді 
сомдай білу – үлкен өнер. Қаршыға 
Құрмашқызының екінің бірінің бой-
ында кездесе бермейтін осындай 
таптырмас қасиеттің болуы – оның 
сегіз қырлы жан екендігінің тағы бір 
дәлелі. Оның үстіне, кейіпкеріміз 
студент кезінде қолына домбыра 
алып, айтысқа да шыққан. Содан 
болар, қазіргі таңда қазақтың айтыс 
өнерінде әділқазылар алқасының 
құрамында отырып, талай таланттың 
томағасын сыпырып, суырыпсалма 
ақындардың халыққа танылуына, 
бағының жануына үлкен үлес қосып 
келеді. Соынмен бірге ол Қазақстан 
Жазушылар одағының облыстық фи-
лиалына жетекшілік етеді.

«Өмірлік ұстанымым – 
барға қанағат ету»

– Қазір ойлап отырсам, біздің 
тұстастарымыздың бойында үлкен-
дерге жол беру, сыйлау деген қасиет 
көбірек болды-ау деймін. Кейде әлі 
ештеңенің байыбына бармай жатып, 
креслоға құмар, біреуге ақыл ай-
тқыш жастарды көргенде шынымен 
жан дүнием құлазып қалады. Бұл 
– қызғаныш емес. Меніңше, жастар 
қызуы мол, күш-жігері қайратқа 
толы шақтарында креслода отырып 
емес, қайнаған өмір ортасында жү-
гіріп жүргені жөн болар еді, – дей-
ді өмірден көргені мен түйгені мол 
Қаршыға апа екеуара әңгімеде.

– Өмірімнің жалғасы ұлым – 
Асқарға бар болмысыммен берерім 
де, үйретерім де осы жүріп өткен 
жолдарымнан түйгендерім. Ал, қы-
зым – Ақжібегім өмірден өз жолын 
тауып, өмірлік серігі Нұрғали екеуі 
4-5 ұл-қыз өсіріп отыр. Өзі – сурет-
ші-дизайнер, жолдасы – шекара қыз-
метінің офицері, полковник.

Мен бұл өмірде ата-ананың пары-
зын өтеуден асқан үлкен бақытты біл-
меймін. Анам – Рсалды 69 жасында 
өмірден озды. Ал, нағыз шежіреші, 
он саусағынан өнер тамған қолөнер 
шебері, жер-су атаулының тарихын 
жатқа білетін әкем Құрмаш тоқсан-
ның төріне шықты. Ол кісіден әлі де 
көп нәрсе үйренсем деймін... Жал-
пы, әке-шешем дүниеге 12 ұл-қыз 
әкелген екен. Ағаларым Піржан мен 
Құрманғазының дүниеден өткеніне 
ондаған жылдың жүзі болды. Қалған 
бауырларымның ортасында, кін-
дік қаным тамған атамекенім – Сыр 
өңірінде халқыма әлі де қызмет ете 
берсем деймін. Менің өмірлік ұста-
нымым – өз сеніміме, ұстанымыма, 
сүріп жатқан өміріме, жалпы айтқан-
да, бәріне – қанағат ету. Аллаға мың 
мәрте шүкіршілік етемін. Алдан әлі 
де күтерім көп, – дейді ол.

Нұрсұлтан МЫҚТЫБАЙ,
журналист.

Сыр дидарының саңлағы
Бұл күндері белгілі журналист Қаршыға Есімсейітованы білмейтін 

жан кемде-кем. Өнер мен руханият әлемінің қос соқпағы – ақындық 
пен журналистика саласының тізгінін қатар ұстап, әдебиет айдынында 
еркін құлаш сермеп келе жатқан қаламгердің қазақ журналистикасы-
на сіңірген еңбегі ерен. «Алаштың анасы» атанған Сыр елінің Сырда-
рия ауданы Қызылжарма ауылында қарапайым малшы отбасында дү-
ниеге келген Қаршыға Құрмашқызының пешенесіне ер кісіге бергісіз 
істерді атқаруға жазған ба дерсіз...

Мемлекеттік 
органның атауы

       А.Т.Ә. Атқаратын қызметі Азаматтарды қабылдау 
күні мен уақыты

Мемлекеттік 
органның 

орналасқан жері

Байланыс 
телефоны

Қызылорда 
облысының Әділет 
департаменті

Бәкішева
Ирина Жұмабайқызы 

Департамент 
басшысы

дүйсенбі, сәрсенбі, жұма
сағат 15.00-ден 18.00-ге 
дейін

Қызылорда қаласы
Абай даңғылы, 52

 

Тел.: /8 724 2/ 23-
10-51

Алимбаев Аскар 
Арысланович  

Департамент 
басшысының 
орынбасары

дүйсенбі, сейсенбі, 
бейсенбі
сағат 09.00-ден 12.00-ге 
дейін

Қызылорда қаласы
Абай даңғылы, 52

Тел.: /8 724 2/ 23-
11-60

Әлмеш Баукен 
Серікұлы

Департамент 
басшысының 
орынбасары

сейсенбі, сәрсенбі, жұма 
күні    
сағат 09.00-ден 12.00-ге 
дейін

Қызылорда қаласы
Абай даңғылы, 52 

        
Тел.:/8724 2/23-
10-50

2020 жылдың 1-ші тоқсанына арналған Қызылорда облысының Әділет 
департаменті басшысының және департамент басшысы орынбасарларының жеке 

тұлғаларды және заңды тұлғалардың өкілдерін қабылдау
К Е С Т Е С І

Қазақстан Республикасы Президентінің  2015 жылғы 29 желтоқсандағы №153 Жарлығымен бекітілген 
Қазақстан Республикасы мемлекеттік қызметшілерінің Әдеп кодексіне және 2015 жылғы 18 қарашадағы 
Сыбайлас жемқорлыққа қарсы іс-қимыл туралы Қазақстан Республикасының Заңына сәйкес, Қызылорда 
облысының Әділет департаментінде «23-10-09» сенім телефоны жұмыс істейтіні хабарланады.

р/с А.Т.Ә атқаратын 
қызметі

қабылдау 
күндері

байланыс 
телефоны

1 Бисембаев Манат 
Кәрімбайұлы

басқарма 
басшысы

әр аптаның 
сәрсенбі күні 

сағат 09:00-ден 
13:00-ге дейін,

14:30-дан 18:30-
ға дейін

23-11-65

Қызылорда қалалық Әділет басқармасы 
басшысының 2020 жылдың I тоқсанына 
арналған жеке және заңды тұлғалардың 

өкілдерін жеке қабылдау 
КЕСТЕСІ

Ескерту: Басқа елді мекендерден келген азаматтарды 
қабылдау күнделікті жүргізіледі.

СЕНІМ ТЕЛЕФОНЫ

Қазақстан Республикасы Президентінің 2015 
жылғы 29 желтоқсандағы №156 санды Жарлығымен 
бекітілген «Қазақстан Республикасы мемлекеттік 
қызметшілерінің Әдеп Кодексі» және 2015 жылғы 18 
қарашадағы №410   «Сыбайлас жемқорлыққа қарсы 
іс-қимыл туралы» ҚР-ның Заңына сәйкес, Қызылорда 
қалалық Әділет басқармасында 23-11-65 сенім 
телефоны жұмыс істейтіндігін хабарлаймыз.

Қорқыт  Ата  атындағы Қызылорда мемлекеттік универси-
тетінің ректораты мен ұжымы Қазақстан Республикасының Ақпа-
рат және қоғамдық даму министрлігінің Жастар және отбасы коми-
теті төрағасының орынбасары Байманов Шахмардан Асқарұлына 
әкесі, ұлағатты ұстаз, Қорқыт Ата атындағы ҚМУ-дың аға оқы-
тушысы, техника ғылымдарының кандидаты  

Байманов Асқар Нұрділдаұлының
қайтыс болуына байланысты қайғысына ортақтасып, көңіл айтады.

Жарамсыз деп есептелсін

Қызылорда облысының құрылыс, сәулет және қала құрылы-
сы басқармасының "Қызылорда облысы Шиелі ауданы, Жөлек 
ауылындағы дәрігерлік амбулатория құрылысы" нысаны үшін 
берілген жер учаскесіне жеке меншік құқығын беретін  актісінің 
(кадастрлық №10-154-019-410, №0261031 17.02.2017 ж.) түп-
нұсқасы жоғалуына байланысты жарамсыз деп есептелсін.

ҚР Қоршаған ортаны қорғау министрінің 
2007 ж. 28.06 №204-ө бұйрығымен бекітілген 
«Жоспарлау алдындағы, жоспарлау, жобалау 
алдындағы және жобалау құжаттамасын әзір-
леу кезінде көзделіп отырған шаруашылық 
және өзге де қызметтің қоршаған ортаға 
әсеріне бағалау жүргізу бойынша нұсқау-
лықтың» 53-тармағына сәйкес «ПетроҚа-
зақстан Құмкөл Ресорсиз» АҚ (20-23-02)  
«Қарабұлақ кенішінде №45, 57, 66 ұңғыма-
ларын электрмен жабдықтау» жұмыс жобасы 
бойынша қоғамдық пікірді тіркеу үшін жаз-
баша ұсыныстар мен ескертулерді қабылдай-
ды.

Жазбаша ұсыныстар мен ескертулер 
Қызылорда қаласы, Қазбек би к., 13 ме-
кенжайында және zhomart.myrzabekov@
petrokazakhstan.com электронды поштасы 
арқылы қабылданады.

Анықтама алу телефоны: 8(7242) 
 29-91-92.

***
ҚР Қоршаған ортаны қорғау министрінің 

2007 ж. 28.06 №204-ө бұйрығымен бекітілген 
«Жоспарлау алдындағы, жоспарлау, жобалау 
алдындағы және жобалау құжаттамасын әзір-
леу кезінде көзделіп отырған шаруашылық 
және өзге де қызметтің қоршаған ортаға әсері-
не бағалау жүргізу бойынша нұсқаулықтың» 
53-тармағына сәйкес «ПетроҚазақстан Құм-
көл Ресорсиз» АҚ (20-23-02)  «Бұхарсай 
кенішінде №1HW, 11, 21, 22 ұңғымаларына 
кірме автожолдар» жұмыс жобасы бойынша 
қоғамдық пікірді тіркеу үшін жазбаша ұсы-
ныстар мен ескертулерді қабылдайды.

Жазбаша ұсыныстар мен ескертулер 
Қызылорда қаласы, Қазбек би к., 13 ме-
кенжайында және zhomart.myrzabekov@
petrokazakhstan.com электронды поштасы 
арқылы қабылданады.

Анықтама алу телефоны: 8(7242) 
 29-91-92.

***
ҚР Қоршаған ортаны қорғау министрінің 

2007 ж. 28.06 №204-ө бұйрығымен бекітілген 
«Жоспарлау алдындағы, жоспарлау, жобалау 
алдындағы және жобалау құжаттамасын әзір-
леу кезінде көзделіп отырған шаруашылық 
және өзге де қызметтің қоршаған ортаға әсері-
не бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл 
Ресорсиз» АҚ (20-22-01) «Бұхарсай кенішінде 
мұнай жинау жүйесі. №1HW, 11, 21, 22 ұңғы-
маларынан шығу желілері» жұмыс жобасы 
бойынша қоғамдық пікірді тіркеу үшін жазба-
ша ұсыныстар мен ескертулерді қабылдайды.

Жазбаша ұсыныстар мен ескертулер Қы-
зылорда қаласы, Қазбек би к., 13 мекенжайын-
да және zhomart.myrzabekov@petrokazakhstan.
com электронды поштасы арқылы қабылдана-
ды.

Анықтама алу телефоны: 8(7242) 
 29-91-92.

***
ҚР Қоршаған ортаны қорғау министрінің 

2007 ж. 28.06 №204-ө бұйрығымен бекітілген 
«Жоспарлау алдындағы, жоспарлау, жобалау 
алдындағы және жобалау құжаттамасын әзір-
леу кезінде көзделіп отырған шаруашылық 
және өзге де қызметтің қоршаған ортаға 
әсеріне бағалау жүргізу бойынша нұсқау-
лықтың» 53-тармағына сәйкес «ПетроҚа-
зақстан Құмкөл Ресорсиз» АҚ (20-21-01)  
«Оңтүстік-Батыс Қарабұлақ кенішінде мұнай 
жинау жүйесі. №1HW, 12, 30 ұңғымаларынан 
шығу желілері» жұмыс жобасы бойынша 
қоғамдық пікірді тіркеу үшін жазбаша ұсы-
ныстар мен ескертулерді қабылдайды.

Жазбаша ұсыныстар мен ескертулер 
Қызылорда қаласы, Қазбек би к., 13 ме-
кенжайында және zhomart.myrzabekov@
petrokazakhstan.com электронды поштасы 
арқылы қабылданады.

Анықтама алу телефоны: 8(7242) 29-91-92.

Хабарламалар

Осы жылдың 9 желтоқсанында 
отбасының тірегі, ардақты бауыр, 
асыл досымыз Бейсенбек (Жаңабай) 
Бекбауұлы өмірден озды.

Бейсенбек Бекбауұлы 1954 жыл-
дың 2 шілдесінде Сырдария ауданы-
ның Киров совхозында дүниеге кел-
ген. 1976 жылы Алматы Мемлекеттік 
Ауылшаруашылық институтын ин-
женер мамандығы бойынша бітіріп, 
еңбек жолын Сырдария ауданына 
қарасты "РТС" мекемесінде инже-
нер-механик болып бастаған. 1977 
жылдан бастап Қызылорда Ауыл-
шаруашылық техникумында ұстаз, 

кәсіподақ ұйымының төрағасы, 
Ауылшаруашылық институтының 
Қызылорда қаласындағы филиалы-
ның директоры, Қызылорда теміржол 
техникумы директорының орынбаса-
ры, "Қазпочта" мекемесінде аға меха-
ник, КазГЮА оқу орнында мұғалім 
болып қызмет атқарып, құрметті 
зейнет демалысына шықты. Зейнет 
демалысына шықса да, еңбектен қол 
үзбей мұғалімдік қызметпен қоса 
кәсіпкерлікпен де айналысты. 

Ардақты жан өрісін кеңейткен 
өнегелі отбасының алтын қазығына 
айналып, ағайын-туыстың қамқор-
шысы бола білді. Балаларына текті 
тәрбиесін беріп, ұлын ұяға, қызын 
қияға қондырып, немере сүйді. Ең-
бек жолындағы ең жоғары баға – ха-
лықтың құрметіне, елдің ыстық ықы-
ласына бөленді. Достарына деген ақ 
көңілі оның өмірде үлкен жүректі аза-
мат екенін таныта білді. Сый-құрметі 
артқан асыл жанның қайғылы қазасы 
елдің қабырғасын қайыстырып, әу-
леті үшін ауыр соққы болды. Көр-
меген қызығы мен жасамаған жасын 
артында қалған ұрпағына бұйырт сын 
дейміз. Сіздің жарқын бейнеңіз біздің 
жүрегімізде жасай береді. Бақұл бол, 
ардақты жан.

Отбасы, бауырлары, достары.

Бақұл бол, ардақты жан

«Қазақстан Республикасының әкім шілік-аумақтық құрылысы тура-
лы» Қазақстан Республикасының 1993 жылғы 8 жел тоқсандағы Заңының 
11-бабының 3) тармақшасына сәйкес Қызылорда облыстық мәслихаты 
ШЕШІМ ҚАБЫЛДАДЫ және Қызыл орда облысының әкімдігі ҚАУЛЫ 
ЕТЕДІ және:

1. Қызылорда облысы Қазалы ауданы Қарашеңгел ауылдық округінің 
құрамында Ақөзек ауылы құрылсын. 

2. Қазалы ауданының әкіміне осы Қызылорда облыстық мәслихатының 
шешімі мен Қызылорда облысы әкімдігінің қаулысынан туындайтын ша-
раларды қабылдау тапсырылсын. 

3. Осы бірлескен Қызылорда облыс тық мәслихатының шешімі мен 
Қызылорда облысы әкімдігінің қаулысының орындалуын бақылау облыс 
әкімінің орынбасары Б.Жахановқа жүктелсін.

4. Осы бірлескен Қызылорда облыс тық мәслихатының шешімі мен 
Қызылорда облысы әкімдігінің қаулысы әділет органдарында мемлекеттік 
тіркелген күннен бастап күшіне енеді және алғашқы ресми жарияланған 
күнінен кейін күнтізбелік он күн өткен соң қолданысқа енгізіледі.

ЖОБА
БІРЛЕСКЕН 

ШЕШІМ және ҚАУЛЫ

Қызылорда облысы Қазалы ауданы 
Қарашеңгел ауылдық округінің құрамында ауыл құру туралы

Қызылорда облысының
әкімі

___________ Қ. Ысқақов

Қызылорда облыстық
мәслихатының кезекті/ -тен тыс

___-сессиясының төрағасы, 
облыс тық мәслихат хатшысы
_______________ Қ. Бисенов

ЖОБА

БІРЛЕСКЕН ҚАУЛЫ және ШЕШІМ

Қызылорда қаласының кейбір құрамдас бөліктерін
атау және қайта атау туралы

«Қазақстан Республикасының әкімшілік-аумақтық құрылысы тура-
лы» Қазақстан Республикасының 1993 жылғы 8 желтоқсандағы Заңы-
ның 11-бабының 4-1) тармақшасына және Қазақстан Республикасы 
Үкіметінің жанындағы Республикалық ономастика комиссиясының 
2019 жылғы 15 қарашадағы қорытындысына сәйкес Қызылорда облы-
сының әкімдігі ҚАУЛЫ ЕТЕДІ және Қызылорда облыстық мәслихаты 
ШЕШІМ ҚАБЫЛДАДЫ:

1. Қызылорда қаласының келесі құрамдас бөліктері:
1) «Шымбай» көшесі – «Ұзақбай Қараманов» есімімен;
2) «Достық» көшесі – «Сағадат Нұрмағамбетов» есімімен;
3) «Сәулет-33» көшесі – «Ыдырыс Қалиев» есімімен;
4)  «Пионерский парк» саябағы – «Батырхан Шөкенов» есімімен:
5) «Әбу Насыр әл-Фараби-1» көшесі – «Ақбұлақ» көшесі;
6) «Әбу Насыр әл-Фараби-2» көшесі – «Ақдала» көшесі;
7) «Әбу Насыр әл-Фараби-3» көшесі – «Ақжар» көшесі;
8) «Әбу Насыр әл-Фараби-4» көшесі – «Жиделі» көшесі;
9) «Әбу Насыр әл-Фараби-6» көшесі – «Кемеңгер» көшесі;
10) «Әбу Насыр әл-Фараби-7» көшесі – «Қағанат» көшесі;
11) «Әбу Насыр әл-Фараби-8» көшесі – «Құмкөл» көшесі;
12) «Әбу Насыр әл-Фараби-9» көшесі – «Қарақұм» көшесі;
13) «Әбу Насыр әл-Фараби-11» көшесі – «Жерұйық» көшесі;
14) «Әбу Насыр әл-Фараби-14» көшесі – «Қызылқұм» көшесі;
15) «Әбу Насыр әл-Фараби-15» көшесі – «Қаратау» көшесі;
16) «Әбу Насыр әл-Фараби-17» көшесі – «Сарысу» көшесі;
17) «Әбу Насыр әл-Фараби-20» көшесі – «Береке» көшесі;
18) «Әбу Насыр әл-Фараби-21» көшесі – «Ақшабұлақ» көшесі;
19) «Әбу Насыр әл-Фараби-23» көшесі – «Телқоңыр» көшесі;
20) «Әбу Насыр әл-Фараби-24» көшесі – «Телікөл» көшесі;
21) «Әбу Насыр әл-Фараби-25» көшесі – «Достық» көшесі;
22) «Әбу Насыр әл-Фараби-27» көшесі – «Іңкәрдария» көшесі;
23) «Әбу Насыр әл-Фараби-28» көшесі – «Жаңадария» көшесі;
24) «Әбу Насыр әл-Фараби-29» көшесі – «Қуаңдария» көшесі;
25) «Әбу Насыр әл-Фараби-30» көшесі – «Қазанат» көшесі болып 

қайта аталсын.
1.2. Қызылорда қаласындағы келесі атаусыз тұйық көшелер:
1) «Түркістан» көшесі мен «Қойсары батыр» көшесі аралығындағы 

атаусыз тұйық көше – «Назқоңыр» тұйық көшесі;
2) «Смағұл Ысқақов» көшесіне параллель жатқан атаусыз тұйық 

көше – «Ақжайлау» тұйық көшесі деп аталсын.
2. Осы бірлескен қаулы және шешім алғашқы ресми жарияланған 

күнінен бастап қолданысқа енгізіледі. 

Қызылорда облысының
әкімі
____________ Қ. Ысқақов

Қызылорда облыстық
мәслихатының хатшысы
____________  Қ. Бисенов 

Қызылорда облыстық
мәслихатының кезектен тыс
___сессиясының төрағасы
________________________

Аяулы жар, мейірімді де 
қамқор әке, ардақты ата болған, 
туысым, жан жолдасым, түйе-
дей құрдасым, Бостан Бадрақов-
ты ойлағанда өмірдің жалған-
дығын мойындамасқа шарам 
қалмайды.

Бадрақовтар – теміржол-
шылар әулеті. Арғы атала-
ры Бадрақ XX ғасырдың ба-
сында «Орынбор-Ташкент» 
темір жолын салуға қатысқан 
адам. Түйе жеккен арбасымен 
теміржолға топырақ үйіп жұ-
мыс істейді. Сол кезден баста-
латын Бадрақов тар әулетінің 
теміржолдағы жалпы еңбек 
өтілі бүгінде төрт жүз жылдан 
асады.

Бостан өзінінің кіндік қаны 
тамып, туып-өскен жері – Қар-
мақшы ауданы «Қызылтам» 
станциясында 1960 жылы 
бастауыш мектепке барып, 
1964 жылы Абладағы Қаракөл 
мектебіне ауысып, интернатта 
жатып оқып, аталған мектепті 
1970 жылы бітіреді.

Бостан еңбек жолын 1970 
жылы Қызылорда жол дис-
танциясында қатардағы жұ-
мысшы болып бастаған. Сол 
жылы қараша айында әскер 
қатарына шақырылып, Дон-
дағы Ростов қаласындағы ішкі 
әскерлер құрамында болды. 
Әскери борышын өтеп, 1973 
жылы елге оралғасын «Қызыл-
орда» станция сына бағыттама 
бұрушы болып жұмысқа орна-
ласты.

Ақтөбе қаласындағы темір-
жол техникумын 1976 жылы 
бітіріп, Қызылорда станциясын-
да оператор, станция кезекшісі, 
жүк қабылдап-тапсырушы қыз-
меттерін атқарды. 1978 жылы 
«Қызылтам» станциясының 
кезекшісі болып ауысып, 1981 
жылы осы станцияның бастығы 
болып тағайындалады. Жұмыс 
істей жүріп, Алматы көлік ин-
женерлері инс титутының Ақтө-
бедегі филиалына сырт тай оқып 
бітірді.

1989 жылы «Белкөл» стан-

ция сы бастығының орынба-
сары, 1991 жылы «Жалағаш» 
станция сының бастығы қыз-
меттерін атқарды. Осы салада 
45 жыл  еңбек етіп, 2015 жылы 
зейнетке шықты.

Адал да қажырлы еңбе-
гі жоғары бағаланып, «Қазақ 
теміржолына 100 жыл», «Қазақ 
теміржолына 110 жыл», «Ерен 
еңбегі үшін» медальдарымен, 
«Үздік станция бастығы», 
«Үздік жол қызметкері», «Темір 
жол қозғалысы қауіпсіздігінің 
үздік қоғамдық инспекторы» 
төсбелгісімен, облыс әкімі, 
Қызылорда жол бөлімшесі ди-
ректорының, «Қазақстан темір 

жолы» ҰК» АҚ президентінің 
мақтау грамоталарымен мара-
патталды. Оның есімі, еңбек 
жолы туралы жазбалар респуб-
ликалық «Қазақстан темір 
жолы» Ұлттық компаниясы» 
акционерлік қоғамының «Болат 
жолдың даңқты еңбеккерлері» 
Құрмет кітабына енгізілді.

2014 жылы Қызылорда 
облысы әкімінің ұйымдасты-
руымен өткен «Еңбек әулеті» 
слетіне теміржолшы Бадрақов-
тар отбасынан осы салада жұ-
мыс істейтін 15 адам қатысты.

Бостан темір жол саласын 
дамытуға бір кісідей еңбек 
сіңірді. Мамандығын ерекше 
сүйетін. Әріптестерімен, жол-
дастарымен тіл табысып, ақ-
жарқындығымен көпшіліктің 
сүйіспеншілігіне бөленді. Ол 
барынша қарапайым, көпшіл 
еді. Досқа, ағайын-туысқа 
адал, үлкенге ізетшіл, кіші-
ге ақылшы, қамқор, бауырмал 
болатын. Көмектесуге әрдай-
ым дайын тұратын жүрегі таза 
азамат ретінде есте қалды. 
Хабарласқан сайын «Балала-
рың Мейрам, Манар, Азондар, 
Фони, Сони, Айкошалар қалай, 
аман ба? Сәлем айт менен» деп, 
немерелерімді еркелетіп атап 
айтушы еді. Ол өмірден сал-
мақты күйінде өтті. Өзіне тән 

сабырлы мінезімен отбасын 
жылуға бөлеп, ұрпағын ұлағат-
тап өсірді. Қоғамның қандай 
талабы болса да тартынбады, 
табанды еңбек етті. Мадақ пен 
марапатқа құмарлығы жоқ, ақ-
жарқын көңілді жүретін жігіт 
ағасының өмір жолында өнегелі 
іздер сайрап жатыр. Өз сала-
сында қызмет еткен жылдары 
көптеген шәкірттер, ізбасарлар 
тәрбиелеп, олар қазір жемісті 
еңбек етіп жүр. 

Бостан асыл жары Серік-
күлмен бірге өрімдей ұл-қыз 
тәрбие леп өсірді, немере сүй-
ді. Олар да әке тәліміне сай ер 
жетіп, өмірден өз жолдарын тап-
ты. Үлкен ұлы Ерлан Астанада 
«Қазақстан темір жолы» ҰК» 
АҚ құрылымдық бөлімінде, 
қызы Динара Қызылорда қала-
сында әділет департаментінде 
қызмет істейді. Кенже ұлы Нұр-
лан Қызылорда жол бөлімшесін-
де жұмыс жасайды. Немерелері 
Ернұр Алматыда Құрлық әскер-
лерінің әскери институтында, 
Нәркес Астана қаласында көлік 
және коммуникация жоғары 
колледжінде оқиды. Марқұм-
ның өмірін оның осы ұрпақтары 
жалғастырып, орындалмаған ар-
мандарын іске асыратын болады 
деп кәміл сенеміз.

М.ИБРАЕВ.

Теміржолшылар әулетінің тірегі
«Тумақ барда, өлмек бар» деген өмірдің қатал қағидасы. 

Оны ешкім өзгерте алмайды. Қолымыздан келетіні – бақи-
лық болған жанды үнемі еске алып, оның өткен өмір жол-
дарын ұрпақтарына жеткізіп, аруағына құран бағыштап 
отыру.

Қатысушылар жүйелі талдау ды 
қажет ететін халықтың діни көзқара-
сы, дәстүрлі емес діни ағымдардың 
қыр-сырына қанықпаудың кері әсері 
туралы пікір алмасты. Жат ағымдарға 
қарсы тұрудың бірден-бір жолы 
олар жайлы өз уақытында шынайы 
мәлімет беру екенін алға тартты. Сон-
дықтан әлемге қауіп төндіріп тұрған 

мәселе жөнінде филармония қызмет-
керлеріне тиісті мағлұматтар беріліп, 
түсіндірме жұмыстары жүргізілді.

Сондай-ақ, мекеме қызметкерлері 
арасында экстремизм мен террорис-
тік іс-әрекеттің алдын алу мақсатын-
да профилактикалық шаралар жиыны 
өтті.

«СБ» ақпарат.

Айқын мақсат 
адастырмайды

Облыстық филармонияда «Діни экстремизм мен 
терроризм нен сақтану жолдары» тақырыбында кездесу өтті. 
Шараға филармония директоры Т.Мақашов, Дін мәселелерін 
зерттеу орталығының теолог маманы Б.Оспанов және филар-
мония қызметкерлері қатысты.А.Тоқмағамбетов атын-

дағы мәдениет үйінде өткен 
«Ұланымыз ұлы елдің» VІІ  
облыс тық слетіне 200  делегат 
қатыс ты. Жиында 50 оқушы 
«Жас ұлан» қатарына қабыл-
данды. Қабылдау рәсімін-
де  білім беру ұйымдары мен 

жастар ұйымдарының  өкіл-
дері, ата-аналар  қатысты.

Слетті облыстық жастар 
сая саты мәселелері басқар-
масының басшысы Қуаныш 
Жанұзақов  ашып, жас ұлан-
дарды жетістіктерімен құт-
тықтады. Сондай-ақ, «Арма-
ның  барда, адымда  алға!», 

«Жас ұлан жетістік жолында!» 
жылдық жобалар үздіктері  
марапатталды. Бұған қоса, 
жыл бойы шараларға  белсене 
қатысқандарға «Зерек ұрпақ», 
«Тәлімді тәлімгер» арнайы 
номинация сы тапсырылды. 
Жас ұландарға хабар таратқан 
Арал ұландарына «Мыңнан 
тұлпар»,  ал Жастар жылы ая-
сында балаларға  арналған 50-
ге жуық мульт фильм түсірген 
Жалағаш  ұландарына «Рухты 
жастар»  номинациясы тапсы-
рылды. 

Облыстық слет соңында 
ұландардың «Дария жағасын-
дағы қала» акциясы жұмыс-
тарының  нәтижесінде  осы 
атаумен шыққан кітаптың  
тұсаукесері болды. Жастар 
жылы аясында өткен «Ар-
маның барда, адымда алға!» 
үлкен жоба жеңімпаздарына 
Ұларбек Нұрғалымұлының 
«Дайағашшы» кітабы  та-
бысталды. Облыстық слетте 
жан-жақтан бас қосқан ұлан-
дар жаңа  жобаларымен, тың 
идеяларымен бөлісті. 

«СБ» ақпарат.

Жетістік жолындағы 
«Жас ұлан»

«Жас ұлан» ұйымы 2011 жылы 
Ұлт көшбасшысының қолдауымен 
құрылған болатын. Нақты кезеңде 
аймағымызда аталған ұйымның 106 
мыңға жуық мүшесі бар. Тәуелсіздік 
мерекесі қарсаңында өткен шара 
облыс тық жастар саясаты басқар-
масының қолдауымен ұйымдас-
тырылды. 

Тәуелсіздік күніне арналған 
шараны облыстық ішкі саясат 
басқармасы мен «Мәртебелі 
Қазақстан» қоғамдық қоры 
ұйымдас тырды. Оған 16 мен 22 
жас аралығындағы 16 талапкер 
қатысты. Бірінші кезеңде қазақ 
ақындарының өлеңдерін жатқа 
оқыса, екінші кезеңде еліміз 
үшін ең қастерлі мерекеге ар-
нап шығарған өз туындыларын 
таныстырды. Қазылар алқасы 

талапкерлердің өлең таңдау 
талғамына, сөз қолданысына, 
ұйқасы, ой тереңдігі, көркемдік 
ерекшелігі, тіл тазалығы мен 
сахналық киім мәдениетіне 
баса назар аударды. 

Жеңімпаздар басқарма-
ның бағалы сыйлықтары және 
арнайы диплом, алғыс хатта-
рымен марапатталды. 

«СБ» ақпарат.

Жас ақындар мүшәйрасы

Ә.Тәжібаев атындағы облыстық ғылыми әмбебап 
кітапханада «Мақтанышым, айбарым, желбіре, көк бай-
рағым!» атты облыстық жас ақындар мүшәйрасы өтті. 

Мәдениет және ақпарат инистрлігі
Ақпарат және мұрағат комитетінде тіркелген. 
Тіркеу куәлігі № 12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс  бойынша төленеді, 
қолжазба өңделеді және қайтарылмайды. Жариялымдар 
газеттің 
түпкілікті көзқарасын білдірмейді. 
“АҚ” - ақылы қызмет. 
Жарнама мазмұнына жарнама беруші жауапты.

«Мәуліт – мереке, өсиет-өнеге» 
атты аудандық жыршы-термешілер 
фестиваліне Қазалы ауданының 
өнерпаздарымен қатар, көршілес 
Қармақшы ауданынан да жыршы-
термешілер қатысты.

Халықты имандылыққа шақы-
ратын шарада аудан әкімі Мұрат 
Ергешбаев сөз сөйледі.

– Жыршы-термешілер – қазақ 
ауыз әдебиетінің озық үлгілерін 
халық арасында белсене насихат-
тап жүрген өнерпаздар. Осын-
дай өнегелі жандардың өнерін 
өскелең ұрпаққа дәріптеп, наси-
хаттау – біздің парызымыз. Бұл 
– асылды ардақтаудың, жыршы-
термешілерді бағалаудың үлгісі, 
ұрпақтар сабақтастығының жарқын 
көрінісі. Сондықтан бүгінгі шарада 
өнер көрсеткен өзіндік мақамы бар 
жыршы-термешілерге алғыс айта-

мыз, – деді ол. 
Аудан әкімі қармақшылық Рус-

лан Өтегеновке арнайы сыйлық  
тапсырды. Фестивальда аудандық 
ардагерлер кеңесінің төрағасы 
Оразғали Бекпанов жұртшылықты 
құттықтап, шараның мән-маңызына 
тоқталды.

Фестивальда Жәнібек Құтма-
ханов, Гүлбану Досанова, Жанбо-
лат Өмірзақ, Едіге Айдаров, Базар-
бай Нұрым, Сәкен Боранқұлов, 
Ақан Ербозов, Олжабай Балма-
ғамбетов, Руслан Өтегенов өнер 
көрсетті. Олар Қарасақал Ерім-
бет тің, Тұрмағамбеттің, Бай-
назар Өтеповтің, Жеткербай 
Ма хамбетовтің, Досқал Сәрсен-
бай ұлының, Төлеу Қосановтың 
иманды лыққа, бірлікке, елдікке 
шақыратын жыр-термелерін орын-
дады. 

– Бұл айда пайғамбарымызға 
сансыз салауат айтылады. Жақында 
Қазақстан Мұсылмандары діни 
басқармасының бас мүфтиі «Руха-
ни жеті қазық» атты бағдарламасын 
бекітіп берді. Тұғырнама мұсыл-
ман ның тұлабойында табылуы 
тиіс негізгі жеті көркем сипат-
ты қамтиды. Атап айтқанда, 
имандылық, отаншыл болу, білім 
алу, бірлікке болысу, еңбекқорлық, 
мәдениетті болу және әділдік 
принципін ұстану. Бұл – адам 
баласының кісілік келбетін, көркем 
мінезін қалыптастыруға негіз бо-
латын жеті рухани қазық. Бүгінгі 
шарада жыршылар алдымен діни 
тақырыптағы, екінші өсиет-өнегеге 
толы нақыл термелерді айтты. 
Осылайша ғибратты, мағыналы 
басқосу болды, – деді Ғабдулла 
Ниятуллаұлы.  

Асылында жыр-терменің тың-
дарманы жыршыны қолдап отыр-
са,  екінші тынысы ашылады 
емес пе? Ауыл клубына жиналған 
қауым ескіден қалған есті сөздің 
қадірін білетіндіктен, әр өнерпазға 

қошемет көрсетті. Тереңнен мар-
жан сүзген термешілердің өнеріне 
қол шапалақтап, ықылас білдірді.    

Фестиваль соңында аудандық 
ішкі саясат бөлімінің басшысы 
Әліби Әбиев, аудандық «Жан-
қожа батыр» мешітінің найб има-
мы Бақтияр Саламатов қатысу-
шы лардың барлығына да диплом 
мен ақшалай сыйлық табыс етті. 
Айта кетейік,  қасиетті айдағы игі-
лікті істің демеушісі, бұған дейін 
де өткізілген шараларға қолдау 
көр сетіп келе жатқан Қызылорда 
қаласының тұрғыны Жетес 
Нағымадинұлы.

Аудан орталығынан шалғайлау 
орналасқан батыр атындағы ауылда 
сол күні «Катюша» сауда орталығы 
ашылды. Кәсіпкер Рая Жасақбай 
көп жылдан бері ауыл тұрғындарын 
күнделікті тұтынатын тауарлармен 
қамтамасыз етіп келеді. Жаңа сау-
да орталығы ірі қалалардағы зама-
науи супермаркеттердің үлгісімен 
салынған.

«СБ» ақпарат.

Қазақ халқының «Қызға 
қырық үйден тыйым» деп қыз 
баласының болашағы мен тәлім-
тәрбиесіне ерекше мән бергені 
әлімсақтан аян. Сөз жақсысын 
келістірген хакім Абай:

Білектей арқасында
өрген бұрым, 

Шолпысы сылдыр қағып  
жүрсе ақырын, 

Кәмшат бөрік, ақ тамақ,
қара қасты, 

Сұлу қыздың көріп пе ең 
мұндай түрін, 

– деп өлеңіне өрнек еткен қазақ 
қызы – иба мен инабатты, сұлу 
сымбатты бір бойына жинаған  
көркем жаратылыс. 

Қайран, қазақтың қыздары-
ай... Бұлай деуімнің себебі 
жоқ емес. Нәубетті тарих 
көшінің сахнасында қыз 
мұңлықтың тағдыры талай 
таразыға түсті. Қазақ әйелі, 
қазақ қызы биязы мінезі, 
ашық көңілі, жоғары пара-
сат-пайымымен халқымыздың 
даналығын танытқан ұлт айна-
сы десек, асыра айтпағанымыз. 
Құнанбай, Абайдай алыптарды 
тәрбиелеген Зере, Шоқандай 
шоқжұлдызды өсиет әңгіме, 
ойлы ертегілерімен білімге, 
адамгершілікке баулып, 
жетілдірген Айғаным, елім деп 
еміренген батыр Бауыржанды 
үш жасынан бауырына салған 
Қызтумастай ел аналары бұл 
сөзіме дәлел. Қазақ әйелі ұлт 
мақтаныштары Томирис, На-
зым, Айтолқын, Бақты, Ботагөз, 
Ақбикеш, Айғыз, Мәншүк, Әлия 
сынды батыр қыздарымызды 
тәрбиеледі. Олар ел басына 
күн туған алмағайып кезеңде 
қолына қару алып жауға да шап-
ты. 

«Бар ма екен ата-анадан бауы-
ры қатты, баласын әлпештеген 
малға сатты» деп жаны жара-
ланып, басынан теңдік кеткен 
өз заманының құрбаны да бол-
ды. Сол кезеңдердегі заман 
шындығын, әйел теңсіздігін, 
нәзік жандыларымыздың ба-

сына түскен тауқыметті ащы 
тілмен астарлай, көркем жет-
кізбеген ақын-жазушы жоқ тың 
қасы. Бейімбет Май лин нің кер-
без сұлу Шұғасы дәулетімен 
емес, сыр-сымбаты, білім-
парасатымен баураған ғашығы 
Әбдірахманға қосыла алмай, 
өзімшілдердің күйігінен дерт-
ке шалдығып, арманда кетті. 
Сәбит Мұқановтың сезімтал 
Сұлушашы «Менде екі жүрек 
жоқ, бір-ақ жүрек. Не өледі, не 
саған қосылады» деп өз таңдауы 
жолында белді бекем буды. 
Сүйген жанға деген адалдықты 
дәріптеген бұл шығармада 
байдың ерке қызы Сұлушаштың 
Алтайға ғашық болуынан ма-
хаббат дейтін құдіреттің мал-
дәулет, дүниемен өлшенбейтінін 
тамаша жеткізген. 

Махаббат майданында 
жазықсыз мерт болып, адал 
сезімдері аңызға айналған Баян 
сұлу мен Қыз Жібек, Еңлік 
пен Мамыр да ескі салттың 
көбесін сөге алмай, кете бар-
ды. Шала сауат, шолағай 
дәстүрдің құрбаны болған ша-
расыз қыздар қауымы уақыт 
өте теңдікке, бостандыққа, оқу-
білімге ұмтыла бастады. Ғабит 
Мүсіреповтің он алты жасар 
Ұлпаны егде жастағы Есенейге 
еріксіз ұзатылса да, тағдырына 
мойынсұнып, кеңжүректігі, 
даналығымен жарының абырой-
ын асқақтатып, үлкен-кіші қатар 
сыйлаған ел анасына айналды. 
Қазақ әйелдерінің қайсар мінезі 
мен шыдамдылығын көрсете 
білген Жүсіпбек Аймауытовтың 
Ақбілегі азапты күндерді ба-
стан кешсе де әкесінің суыған 
көңіліне, қатыгез қоғамның 
қаһарына мойымай, білім алып, 
жарқын болашаққа жетті.

Көркем шығармалар желі-
сіне қарап қыз қонақты қанат-
тыға қақтырмай қадірлеген 
халқымыздың қыз сезімімен, 
жанымен санаспауына сананы 
тұрмыс билеген, надандықтан 
көз аша қоймаған заман келбеті 

де әсер етті ме дерсің. Кейбір 
әкенің жас қызын бай кісіге 
ұзатқаны «қызым дәулетті 
өмір сүрсін» дегені ме екен? 
Ескі салтпен сусындаған 
үлкендердің заман жаңалығына 
аз уақытта ілесуі оңай болмаған. 
Қызын қадірлемейтін халықтан 
«Қыз өрісті кеңейтеді», «Қыз 
өссе – елдің көркі», «Қыздың 
қабағында құт бар» дейтін ата-
лы сөздер шығар ма еді? Заңғар 
жазушыларымыздың әйел тең-
дігі тақырыбына ерекше қалам 
тербеуі – қоғамымызда нәзік 
жандылардың өзіне тән рөлі 
бар екендігін көрсетеді. Қырық 
шырақты қыздарымыз қай 
дәуірде болмасын өздерінің ба-
тыл болмысымен ұрпаққа үлгі 
бола білді. 

Өз тұсындағы замана сал-
тын қайсар мінезімен мойымай 
көтерген, жылдар жылжып, 
бұлбұл үнімен биік сахналар-
да қазақ әндерін әуелеткен 
кешегі Майра Уәлиқызы мен 
Күләш Байсейітова, ақын Сара 
Тастанбекқызы мен Назипа 
Құлжанова, Алмажан Аза-
матқызы, қазақ кино өнеріндегі 
Әмина апамыз бен Бикен 
Римова лар қызды қадірлеген 
қазақ даласына аймаңдай қазақ 
қыздарының келбетін танытып, 
әсем нұрын шашты.

Поэзия падишасы атанған 
Фариза апамыздың өзі неге 
тұрады?! Осындай ізгі есімдер 
тізбектелген қазақ қыздарының 
тарих тақтасына қарасам 
жүрегімді мақтаныш сезімі 
кернейді. Өйткені, олар – 
менің апаларым! Мен сияқты 
қазақ қыздарының әпкелері. 
Осы арулардың атын атағанда, 
«Қазақ – қызымен қазақ екен 
ғой!» деген ой көкейіме орала-
ды.

Назерке ӘЛІҚҰЛ, 
М.Қалмырза атындағы

3 мамандандырылған 
мектеп-интернатының 

11-сынып оқушысы.

«Сырын сүйген 
Сарбұлақ»

Тасбөгет кентіндегі С.Майқанова 
атындағы мәдениет үйінде жазушы-
журналист Сарбұлақ Ибрашұлын 
еске алуға арналған «Сырын сүйген 
Сарбұлақ» атты жыр мүшәйрасы 
өтті.

Жиналған жұртшылыққа қаламгердің 
өмірінен сыр шерткен деректі бейнебаян 
көрсетілді. Іс-шара шымылдығы С.Ибраш-
ұлының сөзіне жазылған «Мұстафа, 
ардақтым-ай» әнімен ашылды. Мұнан 
соң ақын М.Нұрханов топырақ жасымен 
жетпіске толатын Сарбұлақ ағаның Сыр 
журналистикасындағы қайталанбас орны 
туралы айтты.

1995-1997 жылдары «Сырдария» 
газетінің бас редакторы болған С.Ибрашұлы 
нарық кезеңінде «Тіршілік», «Күн мен 
түн», «Самала» секілді жеке газеттер 
ашып, аймақ медиасының дамуы на ерек-
ше ықпал етті. Сонымен бірге ол – Алаш 
ардақтысы М.Шоқайды әдеби айналымға 
алғаш енгізген авторлардың бірі. Оның 
қаламынан туған «Мұстафа Шоқай» мо-
нографиясы, «Қарт Қаратау, тіл қатшы», 
«Қызғаныш тауқыметі», «Сайып назар 
ахун» секілді бірнеше кітабы оқырманын 
сүйсінткен дүниелер болды.

Жыр мүшәйрасына облысымыздың әр 
өңірінен 11 жас ақын қатысты. 

Ақындар танымал тұлғаның образын 
сомдауға талпынған ойлы өлеңдерін оқыды. 
Қазылар алқасының шешімімен 1-орын-
ды шиелілік Бекжан Ержігіт жеңіп алды. 
2-орын ҚМУ студенті  Айдар Сайлауовқа 
лайықталды. Екі 3-орынның ақшалай сый-
ын жас журналист Бауыржан Қожантай мен 
жалағаштық Жасұлан Серік иемденді. Со-
нымен қатар ақындарға С.Ибрашұлының 
баспадан жаңа шыққан «Пара» аталатын 
кітабы берілді.

Ақындарға Толқын Жанахметова бас-
шы лық жасайтын мәдениет үйі демеушілік 
көрсетті.

Мүшәйрадан соң ақынның жары, 
іздеушісі Анар Марданова сөз алып, кешті 
ұйымдастырушылар мен ақындарға алғыс 
білдірді.

«СБ» ақпарат.

Қасиетті мерекенің шапағаты

Қазалы ауданындағы Ү.Түктібаев ауылында елдің басын 
біріктіріп, рухани тұрғыда байытқан шара ұйымдастырылды. 
Бұған дейін де игі бастамалардың басы-қасында жүретін қожа 
Орынбет ишан мешітінің имамы Ғабдулла қажы Ниятуллаұлы 
осы жолғы басқосуды қасиетті Мәуліт мерекесіне орай өткізді.

Қазақ – қызымен 
қазақ!

Айдар САЙЛАУОВ, 1-орын иегері.
 

1996 жылы дүниеге келген. 
Қорқыт ата атындағы ҚМУ-

дың 4-курс студенті. «Баспалдақ» 
атты алғашқы жыр жинағы 20 
жасында жарық көрген. Қазір 
«Әлімсақ» журналында еңбек етіп 
жүр.

КИЕ

Сыр-анам мынау,
Нар, боталары боздаған өлкем намыстың,
Жер бетінде емес, жеті қат көктен

әрі ұштың!
Тұран далада туырлық қалса

тоз-тоз боп,
Ұрандағанда «Алаш» деп айтар

арыс кім!?
Жыр арнағанда ішінде

жүрем ғарыштың...

Құндағы құнды,
Бойжеткеніңмен атой салады бозбала,
Бабамның бүгін базынасын,

бірақ қозғама.
Қобыздың үні тоқтаған емес бұл жерде,
Оғыздың ұлын жоқтағанменен боз дала!
Ей, қара жер, қоя тұр бүгін, боздама!

Меккедей мекен,
Өзіңде нағыз саңлақ болып туады ер.
Балиғаттан-ақ белінен ердің буады ел.
Аңыз даламда абыз бабалар күн кешкен,
Аттарын оның ұмытпайды ғой құба бел.
Соның бәріне мынау Сырдария куәгер!

Тәубе де тәубе,
Үміт ерттеген үзілмес енді үзеңгі,
Қамыс қалашық намысқа ұласып түзелді.
Түлкінің қырау құйрығын

шапсын қылышың,
Түркінің мынау Ақмешітінде бүк тізеңді.
Жылқының жалын желбіретпеспіз

біз енді!

Жердегі жәннат жұпарым,
Өзіңде аққан Сейхунның сыңғыр бұлағы,
Аралым арыс, Тұраным табыс тұмары.
Лайсаң суын сіміріп қалсам Сырымның,
Кенеземіздің қанбайды-ау

шіркін құмары.

О, ұлы жер...
Атырабыңда талабым биік тұнады,
Топырағыңа табаным күйіп тұрады.
О, қасиет қонған құт мекен,
Айналдың қазір қазығы қатты қадаға.
Қызылордам бұл –
Сексеуілдейін сирек шығатын далаға!
Бүкіл түркілер тұмарын келіп,
Қорқыт бабаға тағады, ә!

Сыр Алаштың анасы болған осылай,
Анасын іздеп келмегендерден садаға,
Баласы біз деп келмегендерден садаға!
 
 

Ержеңіс ӘБДІ, 2-орын иегері.
1985 жылы туған.

Қорқыт ата атындағы ҚМУ-
ды математика және информатика 
мамандығы бойынша бітірген. 

Белгілі айтыскер ақын.   

БІЗДІҢ АУЫЛ

Біздің ауыл теңіздің жағасында,
Қалып кеткен кемелер арасында.
Теңіз емес, кемені көрсетейін,
Жүрші, достым, менімен барасың ба?

Біздің ауыл теңіздің тірісінде,
Ойлап па екен қалам деп құм ішінде.
Құм кешкен ағайындар шат-шадыман,
Күн кешсе, басқасында жұмысым не?

Біздің ауыл күн көрді еспеменен,
Еспеге мен таң барып, кешке келем.
Иінғаш көтергенде тарыққам жоқ,
Ішетін судан басқа ештеңеден.

Біздің ауыл дейтіндей маған құтқар,
Бөгендіктер ғана емес, аралдықтар.
Қалай сүйсем оларды, оларда да,
Маған деген соншалық адалдық бар.

«Біздің ауыл» дегенде жаралымын,
Оларға айтар аз боп тұр жаңалығым.
Ауылыма ештеңе бере алмадым,
Қалды жалғыз ол жақта балалығым.

Балалығым теңіздің жағасында,
Қалып кеткен кемелер арасында.
Менің бала кезімді көрсетейін,
Жүрші достым, ауылға барасың ба?

 Ғабит ҚАДІРБАЙ, 3-орын иегері.
1985 жылы туған.
Бірнеше жыр мүшәйраларының 

жеңімпазы.
Текей батыр атындағы 

колледждің қазақ тілі мен әдебиеті 
пәні мұғалімі. 

СЫР-АНАНЫҢ ЖҮРЕГІ

Дарияның далиған ар жағы анау –
Сәулеттеніп келесің, сол жағалау.
...Алғашында Ақмешіт сонда бопты,
Ораларын бір заман болжаған-ау...

Тереңінен тарихтың жинап ақпар,
Сияқтысың қазаққа сыйламақ дәл.
Құндылығын ұлтымның ұлықтайды,
Бойын түзген сендегі ғимараттар.

Сол жағалау,
Үмітім сенде менің,
Астанадан қалайша кем көремін?
Құшағыңды толтырсын деп тілеймін,
Сыр-Ананың емшегін емген елім.

Сол жағалау, сен деген – Сыр елі үшін,
Сән түзеген сұлулық реңісің.
Сыр – Алаштың анасы, сен ендеше,
Сол жағында Анамның жүрегісің!

Орнықпасын көңілге майда күмән,
Тайраңдамай төріңде бай-бағлан,
Қолжетімді баспана бол жалпыға,
Қызмет қыл, болса да қай жағынан.

Дүр сілкінген қалпыңды үлгі ұстадым,
Қатар ойлап, бір жағы, тұрмыс қамын.
Иемдендім жақында мен де сенің,
Құт дарыған төсіңнің бір пұшпағын.

Білмесем де қарарын бақтың қашан,
Көңілімнің қалауын таптым да сәл.
Ауылымның аурасын ала келгем,
Бауырыңа бас мені, жатсынбасаң.

Жаратқаннан қазаққа бақ-несіп көп,
Дос сүйініп, даңқыңды жат та есітпек...
Оң жағалау қайсақты Қазақ қылған,
Қайта түле, сен енді Ақмешіт боп!

«Сыр бойы» және «Кызылординские 
вести» газеттерінің  90 жылдығы аясында 
өткізілген «Атыңнан айналайын, атамекен» 
атты облыстық жыр  мүшәйрасында 1,2,3 
бәйгені жеңіп алған ақындардың өлеңдерін 
оқырман назарына салуды жөн санадық.


